
GİRİŞ

Mövzunun aktuallığı.İqtisadi proseslərin tənzimlənməsi tənzimlənməsi və iqtisadi təhlükəsizliyin təmin edilməsi problemləri iqtisadi tədqiqatların nəzəri və praktiki əhəmiyyət kəsb edən predmeti olaraq, öz aktuallığı ilə seçilir. Son onilliklərdə Azərbaycanda cəmiyyətin və dövlətin dayanıqlı və innovativ inkişafını dəstəkləyən amillər yaradılmışdır. Qeyd etmək lazımdır ki, son illər ərzində vergi orqanlarının modernləşdirilməsi istiqamətində irimiqyaslı tədbirlərin həyata keçirilməsi nəticəsində vergi sisteminin fəaliyyətinin səmərəliliyi əhəmiyyətli dərəcədə artmışdır. Bu proseslərin davamı kimi, iqtisadiyyatın dövlət tənzimlənməsinin təkmilləşdirilməsi, iqtisadi təhlükəsizliyin təmin edilməsi, vergi sisteminin ölkənin sosial-iqtisadi inkişafında rolunun qiymətləndirilməsi istiqamətində həyata keçirilən elmi tədqiqatların əhəmiyyəti artır. Qeyd olunanlar vergi təhlükəsizliyinin iqtisadi inkişafa təsirinin öyrənilməsinin elmi əsaslarının formalaşdırılmasının tədqiqatın məqsədi kimi qəbul olunmasını şərtləndirmişdir. 

Prоblеmin öyrənilmə səviyyəsi.Vergi təhlükəsizliyinin  təmin edilməsi və iqtisadi inkişafa vergi təhlükəsizliyinin təsiri məsələləri həm ölkə, həm də хarici  iqtisadçı-alimlərinin tədqiqatlarında xüsusilə son dövrlərdə geniş işıqlandırılır.
Dissertasiyanın problematikası üzrə monoqrafik və elmi-dövri nəşrlərin təhlili göstərdi ki, onlarda vergi təhlükəsizliyi sisteminin müasirləşdirilməsinin və onun iqtisadi inkişafa təsirinin  artırılmasının müxtəlif aspektləri öz əksini tapmışdır, bu isə ölkənin iqtisadi inkişaf səviyyəsini yüksəltməyə imkan verir.

Bununla yanaşı, vergi təhlükəsizliyi sisteminin formalaşması prosesinin özü və bu sahədə problemlər hələ kifayət qədər öyrənilməmişdir. 

Tədqiqatın məqsəd və vəzifələri. Tədqiqatın məqsədi - Azərbaycan Respublikası vergi təhlükəsizliyinin qlobal çağırışlar şəraitində təmin edilməsinin amillərindən biri kimi iqtisadi inkişafdakı rolunun yüksəldilməsinin zəruriliyinin göstərilməsidir. Bunun üçün dissеrtasiya işində aşağıdakı vəzifələr qarşıya qоyulmuşdur:
· vergi təhlükəsiziyi konsepsiyasının formalaşmasının nəzəri-metodoloyi əsaslarının araşdırılması;

-  vergi təhükəsizliyi sisteminin məzmunu, əsas elementləri və prin​sip​ə​rinin açıqlanması;

- vergi nəzarətinin dövətin vergi təhlükəsizliyinin təmin edilməsi siste​mində rolunun təhlil edilməsi;

- vergi təhlükəsizliyinin milli iqtisadiyyatın inkişafına və rəqa​bət​qabi​liy​yət​li​li​yi​nə təsirinin  qiymətləndirilməsi;

- vergi təhlükəsizliyinin normativ-hüquqi təminatının təkmilləşdirilməsi yollarının öyrənilməsi;

- iqtisadi inkişafın təmin edilməsi məqsədil vergi təhlükəsizliyinin səmərəiiyinin yüksəldilməsi istiqamətərinin açıqlanması.

Tədqiqatın prеdmеtiniiqtisadi inkişafın təmin edilməsi məqsədil vergi təhlükəsizliyinin səmərəiiyinin təkmilləşdirilməsinə dair praktik və nəzəri məsələlərin öyrənilməsi təşkil edir. 

Tədqiqat оbyеkti kimi vergi təhlükəsizliyi sistemi sеçilmişdir.

 Tədqiqatın nəzəri və mеtоdоlоji əsasını iqtisadçı alimlərin bu sa​​hənin nəzəri prоblеmlərinə həsr оlunmuş əsərləri, Azərbaycan Rеspublikası Prеzidеntinin və hö​ku​​mətinin qəbul еtdikləri fərman, qərar və sərəncamlar təşkil еdir.

Dissеrtasiya işində müqayisəli təhlil, statistik qruplaşdırma, mоnоqrafik tədqiqat və riyazi-statistik mеtоdlardan istifadə оlunmuşdur. 

Tədqiqatın infоrmasiya bazasını - Vеrgilər Nazirliyi, Maliyyə Nazirliyi, Iqtisadi inkişaf Nazirliyinin matеrialları, mеtоdik göstərişləri və digər nоrmativ sənədləri, Dövlət Statistika Kоmitəsinin rəsmi məcmuə, həmçinin еlmi-tədqiqat işlərinin nəticələri təşkil еdir.

Dissertasiya işinin elmi yeniliyi aşağıdakılardan ibarətdir:

· vergi təhlükəsiziyi konsepsiyasının formalaşmasının nəzəri-metodoloyi əsasları öyrənilmişdir;

· vergi təhükəsizliyi sisteminin məzmunu, əsas elementləri və prin​sip​ə​ri açıqlanmışdır;

· iqtisadi inkişafin təmin edilməsində vergi təhlü​kə​​siz​liyi sisteminin rolu tədqiq edilmişdir;

· Azərbaycan Respublikasının vergi təhlülkəsizliyinin beynəlxalq səviy​yə​də​ təmin edilməsi problemləri təhlil  edilmişdir;

· vergi təhlü​kə​​siz​li​yinin  iqtisadi  inkişafa təsi​ri​nin artirilmasi istiqamətləri araşdırılmışdır;
· vergi təhlükəsizliyinin normativ-hüquqi təminatının təkmilləşdirilməsi yolları tədqiq edilmişdir.

Tədqiqatın elmi-praktiki əhəmiyyəti - Azərbaycanın vergi təhlükəsizliyinin təmin edilməsi istiqamətində aparılacaq tədqiqatlarda elmi mənbə kimi istifadə oluna bilər.

Işin həcmi və quruluşu. Tədqiqat giriş, 3 fəsil, nəticə və  istifadə еdilmiş ədəbiyyat siyahısından ibarətdir. Bu struktur məzmunca dissertasiyanın mündəricatında öz dolğun təzahürünü tapmışdır.

I FƏSİL. VERGİ TƏHLÜKƏSİZLİYİ  İQTİSADİ İNKİŞAFIN ƏSAS AMİLİ KİMİ

1.1.Vergi təhlükəsiziyi konsepsiyasının formalaşmasının nəzəri-metodoloji əsasları

Bildiyimiz kimi, iqtisadi ədəbiyyatlarda ölkəniin iqtisadi təhlükəsizliyinin xarakterizə olunmasıməqsədilə kifayət qədər geniş göstəricilər təklif edilirr. Həmin göstəricilərin siyahısında arasında isə bilavasitə vergi təhlükəsizliyini göstərən göstəricilər xüsusilə vurğulanır. Bununla əlaqədar olaraq vergi təhlükəsizliyini xarakterizə edən göstəricilərin sayının çoxluğu həmin göstəricilərin təsnifləşdirilməsinin və sistemləşdirilməsinin vacibliyi haqda tədqiqat aparmağaəsas verir. Bildiyimiz kimi,ənənəvi təsnifatı aşağıda sadalanan əlamətlərə əsasən həyata keçirmək mümkündür: 

1.Dövlət tənzimlənməsinin səviyyəsinə görə təsnifləşdirmə:

- makrosəviyyə - ölkədə bərqərar olmuş vergitsisteminin göstəriciləri; 
- mezosəviyyə - regional, sahəvi səviyyəni göstərən göstəricilər; 
-mikrosəviyyə - fiziki şəxslərdən və ev təsərrüfatlarından, həmçininmüəssisələrdən, idarələrdən, təşkilatlardan, fərdi sahibkarlardan vergitutma səviyyəsinin göstəriciləri,. 
2.Ümumiləşdirilmə dərəcəsinə görə: 
- ümumi, yəni, vergilərin toplanması, vergi borclarının həcmi, vergidən yayınma səviyyəsi, vergi daxilomalarının quruluşu, birbaşa və vasitəli vergil növlərinin nisbəti; 
- xüsusi, yəni, vergi dərəcələri, vergi itkilərinin həcmi (konkret vergi növləri üzrə güzəştlər şəklində, vergilərin optimallaşması və vergidən yayınma sxemlərinin tətbiqi nəticəsində), beynəlxalq ticarət tarifləri,  vergi qanunvericiliyinin pozulmasına görə maliyyə sanksiyalarının ölçüsü; 
-indikator və hesablama göstəriciləri, yəni cəmiyyətin və ayrı-ayrı  təsərrüfat subyektlərinin vergi yükü, vergitutma bazası, vergi nəzarətinin effektivliliyi göstəriciləri və s. 
3. Ümumi vergi təhlükəsizliyinin təmin olunması məqsədilə məsrəflərin səviyyəsi üzrə, yəni minimal, optimal və kritik maksimal səviyyə.
 4. Vergi riski göstəriciləri, yəni fövqəladə şəraitlərin nəticələrinin qiymətləndirilməsi, ehtimal və ağırlıq səviyyəsii. 
Hazırda vergilər və vergi siyasəti hər bir dövlətin  ümumi iqtisadi təhlükəsizliyinin təmin olunmasıi üçün əsas vasitələrdən biri kimi qəbul edilir. Bu baxımdan, vergi təhlükəsizliyini hazırki iqtisadi-hüquqi məkanın əsas faktoru kimi qəbul etmək lazımdır. Dövlətin, cəmiyyətin və biznesin qarşılıqlı və çoxqütblü maraqları böyük inkişaf yolunu keçərək mahiyyətcə kifayət qədər mürəkkəbləşmişdir.
 Hal-hazırki şəraitdə vergi təhlükəsizliyinin və ümumilikdə cəmiyyətin, biznesin, vergi ödəyicilərinin və dövlətin vergi maraqlarının təmin olunması prosesləri qlobal proseslər çərçivəsində həyata keçir. Belə  bir şəraitdə isə dünya miqyasında baş verən iqtisadi böhranlar və bir-biri ilə əlaqədar olan müxtəlif tərəflərin əks maraqları sosial-iqtisadi sferaya güclü təsir edir. Məhz bu baxımdan, həyata keçirilən vergi siyasətinin məzmunu istənilən dövlətin varlığının konkret şərtlərindən, onun digər siyasi, iqtisadi və sosial faktorlarla münasibətindən ayrı olaraq başa düşülə bilməz. Belə ki, vergi riskləri azaldıqca vergi, maliyyə və iqtisadi təhlükəsizliyin təmin olunmasında  problemlər azalır. Belə bir vəziyyət isə öz növbəsindəl dövlətin quruluşundan, idarəetmə formasından, vergi qanunlarından və ictimai rəydən əhəmiyyətli dərəcədə asılıdır. 

Bildiyimiz kimi, vergilərin əsas funksiyası onun fiskal (dövlət ehtiyacları üçün məcburi olaraq vətəndaşlardan tutulan və toplanan) və qanunla müəyyən olunmiş iqtisadi-hüquqi məzmunu ilə birbaşa əlaqəlidir.Vergi maraqlarının bu cür əks-vektor təzahürü nəticəsində həm dövlətin iqtisadi təhlükəsizliyi, həm də hüquqi və fiziki şəxslər üçün qaçılmaz olaraq təhlükənin qlobal amili meydana çıxır. Bu kimiməsələlərin araşdırılmasında mövcud  metodoloji yanaşmalar mühüm əhəmiyyətə malikdir. Bildiyimiz kimi, idrakın predmetində məcmuformada  bu və ya digər elmin idrak problemləri formalaşır, elmi tədqiqatın əsas yolları müəyyən olunur, eyni zamandahəmin elmin üsul və metodlarının köməyi ilə  müvafiq idrak problemlərinin həlli yolları müəyyən olunur. 
Bildiyimiz kimi, hərəkət fərqləndirici xüsusiyyəti konkret məqsəd olan fəaliyyət vahididir. Struktur vahidlər isə məqsədə nailolmanın obyekt-predmet şərtləri ilə əlaqələndirilən əməliyyatlardır. Lakin, eyni məqsədə müxtəlif yollarla nail olmaq mümkündür. İstənilən hərəkət müxtəlif əməliyyatlar vasitəsilə həyata keçirilə bilər. Elmi metodologiya vergi təhlükəsizliyinin tədqiq olunmasında konseptual, başlanğıc yanaşmanı əks etdirən tədqiqat metodlarının cəmini əhatə edir. Başqa bir tərəfdən, metodologiya idrakın tətbiqi anlayışında onun metodları, metodikası və qaydalarıbarədə təlim, “metodoloji təhlilin müxtəlif səviyyələri” haqqında təsəvvür kimi izah olunur. Metodoloji əsasın belə əhatəli cazibə sahəsi isə iqtisadi münasibətlərin mürəkkəb, müxtəlif amilli xüsusiyyətindən irəli gəlir və onun ən azı dörd səviyyədə tətbiqini nəzərdə tutur. 

Qeyd etmək lazımdır ki, iqtisadi ədəbiyyatlarda idrak prosesinin özünün metodologiyasının dörd tərkib hissədən ibarət olması haqda mülahizələr mövcuddur: 

· Fəlsəfi metodologiya; 

· Ümumelmi prinsiplər və tədqiqatın konkret formaları; 

· Konkret elmi metodologiya; 
· Tədqiqatın metodikası və texnikası. 
Bildiyimiz kimi, fəlsəfi metodologiyanın mahiyyəti idrakın ümumi prinsiplərini açıqlayır, onları bir tərəfdən elmi yanaşmalar və tədqiqatçının qarşısında qoyduğu məqsədləri, başqa bir tərəfdən isə biliyin konstruktiv tənqidi və inkişaf olunmasını təmin edən müəyyən şərtlər sistemi şəklində əks etdirir. Lakin, iqtisadi təhlükəsizlik sistemində vergi münasibətlərinin tədqiqinə gəldikdə isə fəlsəfi metodologiyadan istifadə aşağıdakı vəzifələri meydana qoyur :
· Ümumi ictimai-iqtisadi formasiyalarla sıx surətdə əlaqəli olan vergi anlayışının müxtəlif, eyni zamanda iqtisadi və hüquqi təlimlər çərçivəsində, dövlətin və cəmiyyətin maddi və mənəvi ehtiyacları formasında konkret-tarixi təzahür kimi baxılması; 
· Həyata keçirilən vergi siyasətinin prinlərinin, metodlarının və nəticələrinin, vergi siyasətinin vasitələrinin və onların effertiviyinin, cəmiyyətin ümumi tələblərinə uyğunluğunun müəyyən edilməsi; 
· Hökumət tərəfindən vergi münasibətlərinin tənzimlənməsinin məqsədlərinə, forma və metodlarına, onların qanunverici və normativ-hüquqi məhdudlaşdırılmasına, təşkilati-iqtisadi təminatı barədə biliklərə konstruktiv-tənqidi yanaşma. 
Bildiyimiz kimi, vergi ödəyiciləri tərəfindən vergiləri ödəməmək və yaxud da az həcmdə ödəmək səyləri bütün zamanlar mövcud olmuşdur. Bütün cəmiyyətlərdə müxtəlif insanların təbiəti ilə əlaqədar bu cür təzahür dövlətin varlığının əsas mənbəyini yaradan vergiödəmə prinsipi ilə ziddiyyətin uzunömürlülüyü üçün geniş şərait yaradır. Bu isə onunla izah olunur ki, maraqların müxtəlif qütblüyü müəyyən məqsədlərini güdən vergi münasibətləri iştirakçılarının ehtiyaclarından və məqsədlərindən qaynaqlanır. Belə ki, bir tərəfdə vergi ödəyicisinin maksimum mənfəət əldə etmək məqsədilə vergi məsrəflərdən qaçması, digər tərəfdən isə, dövlətin büdcənin vergi ödəmələri hesabına doldurulması istəyi bu cür ziddiyyətin əsas mənbəyini təşkil edir. 

Məlumdur ki, vergi münasibətləri bir sıra elm sahələrinin araşdırma predmetidir. Bu münasibətlər iqtisadçılar, hüquqşünaslar, sosioloqlar, menecerlər, psixoloqlar və filosoflar tərəfindən  daima tədqiq edilir. Belə olan halda iqtisadi nəzəriyyələr həmin tədqiqatların elmi bazisinə çevrilir. Belə ki, dövlətin iqtisadiyyata təsiri (maliyyə, pul-kredit, vergi və dövlət siyasətinin digər növləri) formalarını və metodlarını öyrənən makroiqtisadi nəzəriyyələr vergi təhlükəsizliyini araşdıranaraşdırmaçıya ölkənin, regionun, sahənin ümumi inkişaf perspektivlərini nəzərə almağa şərait yaradır. 

Qeyd etmək lazımdır ki, büdcə layihələrinin tərtibi mərhələsində makroiqtisadi göstəricilər, onların qiymətləndirilməsi mühüm əhəmiyyət kəsb edir. İstehsal, dövriyyə və istehsal amillərinin istehlakı prosesində iqtisadi münasibətlər sistemini tədqiq edən mikroiqtisadiyyat pul vəsaitlərinin hərəkətini, iqtisadi təsərrüfat subyektlərinin gəlir və xərclərinin strukturunu, mallara, işçi qüvvəsinə və s. olan tələb və təklifin qanunauyğunluqlarını müəyyən etməyə imkan verir. Metodologiyanın digər bir səviyyəsi araşdırmanın metodikası və texnikası, yəni etibarlı informasiyanın əldə olunması, onun emalını təmin edən və metodoloji cəhətdən əsaslandırılmış qaydalar məcmusu ilə formalaşır. 

Qeyd etmək lazımdır ki, vergi təhlükəsizliyinin araşdırılması zamanı tədqiqatçının elmi yanaşmasına uyğun olaraq, müəyyən aspektlər fərqləndirilir: məsələn, cinayət-hüquqi, inzibati, sosial, təşkilati, iqtisadi və s. Empirik materialın yığılması və emalı onların hər birinin hüdudunda həmin elmdə qəbul edilmiş konkret tədqiqat prosedurlarının həyata keçirilməsi texnologiyasına əsaslanmalıdır. 
Ümumilikdə vergi təhlükəsizliyi konsepsiyasının formalaşması öyrənilən vahid, xüsusi və ümumi kateqoriyaların daha geniş təzahürlərini, xassələrini və münasibətlərini əks etdirən dialektika kateqoriyalarından istifadə etməyə şərait yaradır. Belə bir yanaşma araşdırmaların aşağıda sadalanan xüsusiyyətlərini təmin etməyə şərait yaradır:
· Mövcud iqtisadi təhlükəsizlik sistemində vergi təhlükəsizliyinin real əlaqə və qarşılıqlı asılılıqlarının nəzərdən keçirilməsinin obyektivliyi; 
· vergi təhlükəsizliyinin mahiyyət təzahürlərinin, eyni zamanda fəaliyyət mexanizminin tədqiq edilməsi;
· vergi təhlükəsizliyinin tədqiqi zamanı elmi biliklərin tarixi varisliyi.
Məlumdur ki, tədqiqatın xüsusi metodları mahiyyətcə vergi təhlükəsizliyinin analizinin və qiymətləndirilməsinin müxtəlif cəhətlərinin metodoloji prinsiplərini müəyyən etməklə yanaşı, tədqiqat texnikasının həyata keçirilməsinin konkret işçi alətləridir.

Fikrimcə, vergi təhlükəsizliyinin praktiki tədqiqat metodları özündə fərqli və qarşılıqlı əlaqəli kateqoriyaları ehtiva edir: 

а) vergi təhlükəsizliyinin təmin edilməsi prosesi (vergi münasibətlərinin tənzimlənməsi üzrə səlahiyyətli orqanların fəaliyyət formaları);

 b) vergi təhlükəsizliyinin təmin edilməsi prosesində dövlətin, biznesin və cəmiyyətin əldə etdiyi təcrübə. 
Beləliklə, vergi təhlükəsizliyinin təmin edilməsinin praktiki metodları vergi bazasının müəyyən edilməsi üçün zəruri sənədlərin, pul vəsaitlərinin, kredit və maliyyə-təsərrüfat əməliyyatlarının tədqiqində geniş istifadə olunur. 
1.2.Vergi təhükəsizliyi sisteminin məzmunu, əsas elementləri və prinsipəri

Məlumdur ki, vergi təhlükəsizliyinin formalaşması prosesinin özü vergi münasibətlərinin tənzimlənmə sinin məzmunundan və xarakterindən asılı olaraq həyata keçirilir. Bunu nəzərə almaqla, vergi təhlükəsizliyinin tədqiqinin əsas elmi paradiqmalarını təklif edə bilərik: 

· Vergi təhlükəsizliyinin tədqiqi və təmin edilməsi üçün nəzəri-metodoloji baza kimi iqtisadi təhlükəsizliyin mahiyyətinin dərk edilməsi;

· İnzibati-iqtisadi ixtisaslar və dövlət idarəetməsi üzrə kadrların hazırlanmasında dövlətin vergi təhlükəsizliyinin təmin edilməsi fikrinin daim müasirləşdirilməsi; 

· Sosial-iqtisadi inkişafın bütün mərhələlərində vergi təhlükəsizliyinin ümumi metodoloji, institusional və infrastruktur əsaslarının mənimsənilməsi; 

· Vergi yükünün vergi ödəyicilərinin davranışının səmərəliliyinə və onların vergi fəallığının səviyyəsinə təsirini əks etdirən kompleks göstərici və indikatorların hesablanması əsasında vergi təhlükəsizliyinin təmin edilməsinin monitorinqi, analizi və səmərəliliyinin qiymətləndirilməsi 

Məlumdur ki, dövlətin və biznesin vergi təhlükəsizliyinin təmin edilməsinin konseptual əsasları mülkiyyət hüququ ilə sıx birləşir. Alman filosofu G.V.F.Hegel (1770-1831) israrla sübut edirdi ki, mülkiyyət hüququ yüksək və müqəddəs hüquq olsa da, ümumi halda tabeli olaraq qalır. Dövlət vergilərin ödənilməsini tələb edir. Bu tələb onu göstərir ki, hər kəs öz mülkiyyətinin bir hissəsini dövlətə verməlidir. Bununla da dövlət öz vətəndaşlarını mülkiyyətlərinin bir hissəsindən məhrum edir. 
Qeyd etmək lazımdır ki, vergilər mülkiyyət hüququnu pozmur və vergi tələbi heç də qeyri-qanuni deyil. Dövlətin hüququ ayrı- ayrı insanların mülkiyyət hüququndan yüksəkdir. “İnsanların əksəriyyəti vergilərin ödənilməsi tələbinə mülkiyyət hüququnun pozulması, ədavətli, məqsədlərinə nail olmağa mane olan bir tələb kimi baxır. Lakin bu, onlara nə qədər həqiqi gəlsə də, fərdi məqsəd ümumi məqsədsiz razılaşdırıla bilməz və vergilər tutulmayan ölkə inkişaf edə və ya hüququn gücləndirilməsi ilə seçilə bilməz. Hər hansı təbəqənin ödədikləri vergiləri dövlətə təqdim edilmiş hədiyyə kimi nəzərdən keçirmək olmaz. Bu vergilər onları ödəyənlərin rifahı üçün istifadə olunur. Mənim üçün öhdəlik təşkil edən vergini, rüsumları mənə qaytarmırlar, lakin mən öz mülkiyyətimin təminatını və çoxlu sayda başqa üstünlüklər əldə edirəm”. İqtisadi nəzəriyyənin klassikləri və onların ardıcıllarının təklif etdikləri vergitutma prinsiplərini əsas götürərək, vergi təhlükəsizliyinin bazis müddəalarını işləyib hazırlamaq lazımdır: Ədalət prinsipi dövlətin və cəmiyyətin mədəni mövcudluğu məqsədilə vergi hüquq və öhdəliklərinin qarşılıqlı və könüllü qəbul edilməsini nəzərdə tutur. Ədalət sözü hüquq, düzgün, doğru (lat. - justutua, jus - hüquq) sözündən əmələ gəlmişdir. Fransız filosofu D.Didro (1713-1784) hesab edirdi ki, “öz təbəələrindən ədalətsiz vergilər tutan hökmdar ya vergisiz, ya da təbəələrsiz qalmağa risk edir”. 
Qeyd etməliyik ki, vergi sisteminə təhlükəsizliyin təmin edilməsi mexanizmi kimi baxışlar artıq XVII-XVIII əsrlərdə, Ş.Monteskyö, Volter, V.R.Mirabo və başqa iqtisadçılar “ictimai müqavilə” nəzəriyyəsini işləyib hazırladıqları zaman özünü biruzə vermişdir. Bu baxışlara görə vergi vətəndaşların dövlətə onların şəxsi və əmlak təhlükəsizliyinin təmin edilməsi üçün müqaviləli ödənişdir. Bununla belə, İsveçrə iqtisadçısı J.S.de Sismondi ədalət anlayışını vergitutma sisteminə daxil edir və hesab edir ki, “vətəndaşların ödədiyi vergilər ədalətlə cəmiyyətin onlara verdiyi faydalara, onlar üçün sərf etdiyi xərclərə uyğun olmalıdır”. A.Smit (1723-1790) qeyd edirdi ki, vergi ödəyicisi üçün vergilər köləlik yox, azadlıq göstəricisidir. A.Smitin işləyib hazırladığı ədalətlilik, müəyyənlik, əlverişlilik və qənaətliliyin vergitutma prinsiplərinə əsaslanaraq, qeyd etmək lazımdır ki, A.Smit ədalət prinsipi deyərkən, hər kəsin öz gəlirlərinə müvafiq olaraq və bu gəlirləri dövlətin himayəsi hesabına əldə etdiyi üçün dövlətin saxlanmasında iştirakını nəzərdə tuturdu. 
O, göstərirdi: “Dövlətin təbəələri ödəmələri hökumətin fəaliyyətinə yardım məqsədilə etməlidirlər. Bu ödəmələr çox dəqiq olaraq vergi ödəyicilərinin iqtisadi imkanlarına proporsional, yəni dövlətin cəmiyyət quruculuğu sayəsində onların əldə etdikləri gəlirlərə uyğun olmalıdır. 
Fikrimcə, vergi təhlükəsizliyinin əsasına qoyulan ədalət prinsipi vergi münasibətlərinin tarazlığını saxlayan və eyni zamanda iştirakçıların vergi problemlərinin həllində bərabər hüquqlarını müəyyən edən xüsusi mexanizm və əsas oriyentir kimi çıxış edir. Ədalət prinsipinin əsas əlamətləri aşağıdakılardır:
· vergi münasibətlərinin tarazlığı - bu zaman vergi ödənişləri öhdəliyi dövlət tərəfindən keyfiyyətli ictimai rifahın verilməsi ilə kompensasiya olunur (ədalətli mübadilə); 
· iştirakçıların hüquq bərabərliyi - bu zaman müxtəlif iştirakçılar üçün eyni şəraitdə eyni hərəkətlər təmin olunur; 
· vergi münaqişəsi həll olunarkən məsuliyyətin baş verən hərəkətlə müqayisə edilə bilməsi. 
Nəzərə almaq lazımdır ki, dövlət və cəmiyyət tərəfindən ədalət prinsipi kimi qəbul edilən, eyni zamanda müxtəlif cür anlaşılan ideyalar vardır. Şəxsiyyətin vergi hüququ üzrə düşüncəsi kifayət qədər inkişaf etmədikdə, bu komponentlərin eyni vaxtda transformasiyası vergi münasibətlərinin iştirakçıları arasında ayrı-seçkiliyin artmasına gətirə bilər. Sivil cəmiyyətin mövcudluğunun meyarı olan ədalət prinsipinin qüvvədə olması, o cümlədən vergi təhlükəsizliyinin təmin edilməsi zamanı bu prinsip vergi təhlükəsizliyi sistemində bərabərlik prinsipinin həyata keçməsini təmin edir və hər hansı şəraitdən asılı olmayaraq insanların və vətəndaşların qanun və məhkəmə qarşısında bərabər olmasına, həmçinin vergi münasibətləri iştirakçılarının Konstitutsiyanın insanların azadlıq və hüquqlarının bərabər olduğunu bəyan edən maddələrindən irəli gələn bərabər hüquqi statusuna əsaslanır. Azərbaycan Respublikasında vətəndaşlar qanun qarşısında (Azərbaycan Respublikası Konstitutsiyasının 25 maddəsi) bərabərdir və onlar qanunun bərabər müdafiəsi altındadırlar. Konstitutsiyanın bərabərlik prinsipinin ümumhüquqi mahiyyəti onu göstərir ki, xüsusi mülkiyyət hüququ da qanunla qorunur. Heç kəs məhkəmənin qərarı olmadan öz əmlakından məhrum edilə bilməz. 
Vergi təhlükəsizliyinin təmin edilməsində bərabərlik prinsipinə müvafiq olaraq, vergi münaqişələrində və tədqiqatlarında vergi hüquq münasibətlərinin ayrı-ayrı iştirakçılarının hüquqlarının qanunsuz olaraq məhdudlaşdırılması yolverilməzdir. Bu zaman mülki və prosessual hüquq normalarının pozulması halları baş verə bilər. Bu pozuntular isə iqtisadi fəaliyyət subyektlərinin vergi təhlükəsizliyinin effektiv müdafiəsinə, həmçinin dövlətin qanun tərəfindən qorunan maraqlarının müdafiəsinə maneələr yarada bilər. Mübahisəli vergi məsələlərinin həlli zamanı vergi təhlükəsizliyi sistemi konsensus prinsipinə əsaslana bilər. Bu zaman qərar qəbul edilən anda vergi münasibətlərinin iştirakçıları təklif olunan qərarın lehinə və əleyhinə çıxış edir, vergi münaqişələrində müəyyən qarşılıqlı hərəkətlərin həyata keçirilməsi şərtləri barədə razılıqlarını bildirirlər. Konsensus mümkün olmadığı halda isə vergi mübahisəsinə məhkəmədə baxılması nəzərdə tutulur. Konsensus prinsipi iştirakçıların ümumi razılığı əsasında rəsmi bildirilən etirazlar olmadıqda, mü- naqişəli halların qarşısını almağa və bunu məhkəməyə qədər tənzimləməyə kömək edir. Konsensusa vergi orqanlarının biznes nümayəndələri ilə qarşılıqlı əlaqəsi üzrə elementlər də daxildir.
 Sahibkarlar, kommersiya təşkilatları və adi vətəndaşlar öz maraqlarını vergilərin müəyyən edilməsi, tətbiqi və tutulması mərhələlərində tətbiq olunan məhdudlaşdırma tədbirlərindən qorumağa imkan tapırlar. Vergi təhlükəsizliyi sistemində tənzimləmə prinsipləri iştirakçılar tərəfindən vergilər və yığımlar haqqında qanunvericiliyin əsaslarının - vergilərin məcburi olmasını və diskriminasiya xarakteri daşımadığını qəbul etmələrinə əsaslanır. Vergi üzrə əlverişli şəraitin yaradılması xüsusi vergi rejimlərinin tətbiqi yolu ilə və ya xüsusi iqtisadi zonalar yaratmaqla xırda və orta biznesin inkişafını və ya iqtisadiyyatın ayrı-ayrı sahələrini, yaxud da strateji əhəmiyyəti olan malların (işlərin, xidmətlərin) istehsalının stimullaşdırılmasını nəzərdə tutur. Vergilərin ödənilməsi üçün əlverişli şəraitin yaradılması ayrı-ayrı vergilərdən azad etmə, digər vergi öhdəliklərinin yerinə yetirilməsi zamanı vergi yükünün aşağı salınması yolu ilə həyata keçirilir. 
Vergi təhlükəsizliyi sistemində vergi münasibətləri iştirakçılarının vicdan prinsipi subyektiv kateqoriya olaraq, insanın özü və ətraf mühit haqqında adət etdiyi təsəvvürlər əsasında qəbul və izah edilmək xassəsidir. Mülki-hüquqi normalara görə vicdan prinsipi subyektiv mülki hüquqların həyata keçirilməsi prosesinə olan tələblərdən biri ola bilər və hər hansı qeyri-qanuni işlərlə məşğul olan, lakin öz hərəkətinin qeyri-qanuniliyini və ya düşüncəsiz olduğunu dərk etməyən, buna görə də heç bir vicdan əzabı çəkməyən şəxsin vəziyyəti ilə xarakterizə edilir.
 Bundan başqa, dövlətin və biznesin vergi təhlükəsizliyinin təmin edilməsi zamanı vicdan prinsipi sahibkarlıq fəaliyyətini həyata keçirərkən, həmçinin öz tərəfdaşının fəaliyyətini xarakterizə edən rəsmi informasiya mənbələrindən istifadə edərkən ehtiyat anlayışını da özünə daxil edir. 
Vergi təhlükəsizliyinin şəffaflıq prinsipi özünü vergitutma sahəsində iqtisadi proseslərin qanunla müəyyən edilmiş şəffaflığı və başa düşülən olması vasitəsilə, həmin iqtisadi proseslərdə bütün daxili vergi elementlərinin, təzahür və qarşılıqlı əlaqələrin, dövlət tənzimlənməsi tədbirlərinin, vergi orqanlarının hərəkətlərindən şikayətlərin mümkünlüyünün və s. birmənalı əks etdirilməsində göstərir. İkiqat vergitutmaya yol verilməməsi prinsipi iqtisadi qloballaşmanın labüdlüyünə və müxtəlif ölkələrin vergi sistemlərinin dünya vergi sisteminə inteqrasiya olunmasına əsaslanır. Xarici iqtisadi fəaliyyətlə məşğul olan dövlət strukturları və biznes nümayəndələri, ixracyönümlü və idxalı əvəz edən məhsulların buraxılışı ilə məşğul olan istehsal müəssisələri Azərbaycan Respublikası ərazisindən malları (işləri, xidmətləri) çıxararkən və ölkə ərazisinə gətirərkən vergitutmanın xüsusiyyətlərini yaxşı bilməlidirlər. 

Vergi təhlükəsizliyinin hər bir elementinin davranışı bütövlükdə vergi təhlükəsizliyi sisteminə təsir edir. Eyni zamanda bu elementlərdən hər biri xarici və daxili amillərin təsirindən asılı olaraq dəyişə biər. Bütün bunlar vergi təhlükəsizliyi sisteminin açıq, dinamik və mürəkkəb sistem olduğunu təsdiqləyir. Bununla belə, sistemin bütün elementləri arasında əlaqə vergi təhlükəsizliyi prinsipləri əsasında qurulur. Bu prinsiplər vergi münasibətlərinin iştirakçılarının qarşılıqlı əlaqələrini və beləliklə, vergi sistemini xarici və daxili təhlükələrdən qoruyan, onun formalaş- masının, inkişafının və fəaliyyətinin əsasını təşkil edən başlanğıcdır. Vergi təhlükə- sizliyinin təmin edilməsi barədə elmi ideyalar dövlətin, cəmiyyətin və biznesin vergi maraqlarının, milli və beynəlxalq vergi sistemlərinin, eləcə də vergi ödəyicilərinin hüquq və öhdəliklərinin dialektik vəhdətini təmin etmə vəzifəsini yerinə yetirməlidir. 

Ölkəmizin təbii sərvətlərindən, iqtisadi resurslarından və əlverişli coğrafi mövqeyindən səmərəli istifadəni təmin edən iqtisadi siyasətin nəticəsidir ki, bu gün Azərbaycan müasir iqtisadi potensialının inkişaf templərinə görə dünyanın öndə gedən dövlətlərindən birinə çevrilmişdir.
 2012-ci ildə Dünya İqtisadi Forumunun dərc etdiyi “Qlobal rəqabətədavamlılıq hesabatında” Azərbaycanın dünyanın 144 ölkəsi arasında 46-cı yeri tutması və MDB-də ən rəqabətədavamlı iqtisadiyyata malik olması sözün əsl mənasında heyrətləndirici faktdır.  2003-2015-ci illərdə ümumi daxili məhsulun (ÜDM) orta illik artım tempi 14,2 faiz, qeyri-neft sektorunda isə 10,7 faiz olmuşdur. 2003-2011-ci illərdə ölkənin strateji valyuta ehtiyatları 25,3 dəfə, dövlət büdcəsi 16,6 dəfə, bank aktivlərinin həcmi 10,4 dəfə, nominal əmək haqqı 5,9 dəfə, nominal orta aylıq pensiya 6,1 dəfə artmış, yoxsulluğun səviyyəsi 44,7 faizdən 7,6 faizə enmişdir. Azərbaycan Respublikasının inkişaf templəri onun dünyaya siyasi və iqtisadi inteqrasiyasına əlverişli imkanlar açmaqla yanaşı ölkə iqtisadiyyatı qarşısında bu imkanlardan daha da səmərəli istifadə edilməsi kimi vəzifəni qarşıya qoyur. Bu baxımdan, milli iqtisadiyyatın rəqabətqabiliyyətliliyinin mühüm elementlərindən olan vergi təhlükə- sizliyinin təmin edilməsi məsələlərinin tədqiqi xüsusi aktuallığı ilə seçilir. 

 Vergi təhlükəsizliyi sistemi adi vətəndaşların, biznesin, cəmiyyətin və dövlətin vergi maraqlarını əhatə etməlidir. Buna görə də, vergi təhlükəsizliyinin subyekt tərkibi biznesin, cəmiyyətin və dövlətin maraqları ilə təmsil olunur. Vergi təhlükəsizliyinin subyekt tərkibinin müəyyən edilməsi vergi təhlükəsizliyi konsepsiyasının “cəmiyyətin vergi təhlükəsizliyi”, “biznesin vergi təhlükəsizliyi” və “dövlətin vergi təhlükəsizliyi” kimi anlayışlarla genişləndirilməsinə imkan verir.  Vergi təhlükəsizliyi sisteminin iqtisadi məzmununa sistemli yanaşmada onun ölkənin milli, iqtisadi və maliyyə təhlükəsizliyi sistemlərinin altsistemi olduğunu qeyd edə bilərik. Milli təhlükəsizlik – şəxsiyyətin, cəmiyyətin və dövlətin daxili və xarici təhlükələrdən qorunma sisteminin elə vəziyyətidir ki, bu zaman vətəndaşların konstitutsion hüquqları, azadlıqları, ləyaqətli həyat səviyyəsi ilə yanaşı dövlətin ərazi bütövlüyü və dayanıqlı inkişafı təmin olunur. İqtisadi təhlükəsizlik – iqtisadiyyatın və hakimiyyət orqanlarının elə vəziyyətidir ki, xarici və daxili proseslərin ən pessimist inkişaf variantında milli maraqların qorunması və ölkənin müdafiə potensialı təmin olunur. İqtisadi təhlükəsizliyə alternativ yanaşmalarda isə fərqli məzmunca bir qədər fərqli mövqeni görmək mümkündür: ölkənin iqtisadi təhlü- kəsizliyi iqtisadi, siyasi, hüquqi, elmi-texniki və digər şərtlərin elə uyğunluğu dərk olunur ki, onlar uzunmüddətli perspektivdə daha səmərəli üsullarla əhalinin hər nəfərinə düşən iqtisadi resursların miqdarının dayanıqlı və dinamik inkişafını təmin etmiş olsun. Maliyyə təhlükəsizliyi – maliyyə institutlarının elə vəziyyətidir ki, bu zaman xarici və daxili proseslərin ən pessimist inkişaf variantında belə maliyyə sistemi və maliyyə institutlarının harmonik və sosial yönümlü inkişafı təmin olunur. 
Dünyada baş verən qlobal proseslərin və regional xüsusiyyətlərin düzgün nəzərə alınması əsasında həyata keçirilən siyasət nəticəsində Azərbaycan dövlətinin iqtisadi əsası yarandı. Qeyd etmək lazımdır ki, rəqabətqabiliyyətlilik sahəsində xarici elmi tədqiqatların əsası 16 Avropa ölkəsinin iqtisadi mövqeyinin müqayisəli öyrənilməsi bazası əsasında 1979-cu ildə Dünya İqtisadi Forumun (DİF) sədri professor Klaus Şvab tərəfindən qoyulmuş, beynəlxalq rəqabətqabiliyyətlilik reytinqinin göstəricisi isə ilk dəfə 1986-cı ildə istifadə olunmuşdur. Bu göstərici Harvard Universitetinin professoru Maykl Porterin rəqabətqabiliyyətliliyin formalaşma amilləri və ya determinant nəzəriyyəsi əsasında ölkələrin mikro iqtisadi nöqteyinəzərdən ətraflı tədqiqini nəzərdə tutur. Rəqabətqabililiyyətliliyin müasir reytinqi Kolumbiya universitetinin professoru Ksavye Sapa-i-Martinin Porterin nəzəriyyəsi əsasında Dünya İqtisadi Forumu (DİF) üçün işləyib hazırladığı metoda əsaslanır. Belə reytinq ilk dəfə 2004-cü ildə təqdim olunmuş, 2007-ci ildə təkmilləşdirilmişdir. Bu metoda uyğun olaraq hər bir ölkəyə 12 parametr, o cümlədən makro iqtisadi statistika , təhsil, bazar həcmi, işçi qüvvəsi bazarının effektivliyi və s. əsasında tərtib edilmiş öz qiyməti verilir. Təzə metodologiyanın fərqi odur ki, reytinqdə iştirak edən bütün ölkələr 3 qrupa bölünür; istehsal amilləri hesabına, ehtiyatlardan istifadə etmənin effektivliyi hesabına və innovasiya fəaliyyəti hesabına inkişaf edənlər. Tədqiqatların nəticələri hər il qlobal rəqabətqabililiyyətlilik üzrə hesabatda çap olunur.  Dünya İqtisadi Forumun (DİF) indeks göstəricilərinin dinamikası bu gün Azərbaycan iqtisadiyyatı üçün nəinki mövcud rəqabət üstünlüklərinin saxlanmasının önəmli olduğunu, həm də yeni, yuksək texnologiyalara və «biliklərin iqtisadiyyatı»-na əsaslanan  innovasiyalı iqtisadiyyatın tətbiqi yolu ilə daha yüksək üstünlüklərə keçmək və bununla milli iqtisadi təhlükəsizliyimizin təmini üçün mümkün olan hər şeyi etmək haqqında danışmağa imkan verir. Bununla yanaşı, DİFin reytinqlərinin təhlili göstərir ki, bunu yalnız uğurlu makroiqtisadi göstəricilər hesabına etmək mümkün olmayacaq. 
Azərbaycanın müasir iqtisadiyyatının keyfiyyətli artımı ilə hər yeni addım daha çox qüvvə tələb edir və burada iqtisadi təhlükəsizliyə təsir edən bütün amillərin yalnız tarazlı və kompleks yaxşılaşdırılması uğurun zəmini ola bilər. Azərbaycanın beynəxalq ticarətdə rəqabət üstünlüyü müstəqilliyimizin ilk illərində resurslara əsaslanırdı. Dövlətin neft gəlirlərindən istifadə üzrə uğurlu strategiyası iqtisadi inkişafın resurs əsasında investisiya əsasına keçməsinə şərait yaratdı. Ölkə iqtisadiyyatının şaxələndirilməsi üzrə aparılmaqda olan siyasət də artıq uğurlu nəticələr verməkdədir. Hazırda iqtisadi şaxələndirmənin nəticəsi olaraq qeyrineft sektorunun ÜDM-də xüsusi çəkisi neft sektoruna nisbətən üstün artım tempinə malikdir.

Qeyd etmək lazımdır ki, ölkəmizin qeyri-neft sektorunun artımı mütləq göstəricilərlə ifadədə daha böyük sürətlə artmışdır. Azərbaycanın investisiya siyasətində də qeyri-neft sektoruna xüsusi diqqət yetirilir. Müstəqillik illərində Azərbaycanda aparılmaqda olan investisiya siyasəti nəticəsində ölkə iqtisadiyyatına 1992-ci ildən başlayaraq bu günə qədər təxminən 120 milyard manat investisiya qoyulmuşdur. Xarici kapitalın iri axınları, əgər bu axınlar müəyyən edilmiş valyuta kursunun saxlanması ilə stimullarşıdırılarsa, bu zaman ciddi problemlər doğura bilər. Xarici borcların, xüsusilə də qısamüddətli kreditlər üzrə artması makroiqtisadi sabitlik məsələsinin həllini çətinləşdirir, inflyasiya təzyiqini və ixracın rəqabət qabiliyyətinin aşağı düşməsini gücləndirir. Qısamüddətli likvid aktivlərin iri yığımları maliyyə resurslarının qəfil axını riskini yaradır. Bunun nəticələrini tam həcmdə 2008-ci il böhranından zərərçəkmiş dövlətlər hiss etmişlər ki, bu zaman investorların kütləvi surətdə «qaçış»ı iqtisadiyyatda mənfi proseslərin güclənməsinə səbəb olmuş və bunun nəticəsi fond bazarlarının çökməsi olmuşdur. Qeyd olunan yanaşmadan Azərbaycanda aparılan investisiya siyasətinə baxsaq bu sahədə də ölkəmizin uğurlarını qeyd edə bilərik. Göründüyü kimi 2007-ci ildən başlayaraq daxili investisiyalar həcminə və artım templərinə görə xarici investisiyalardan üstün mövqeyə keçmişdir. 2015-ci ildə daxil və xarici investisiyalar arasındakı fərq təxminən 4 dəfə olmuşdur. 
İqtisadi təhlükəsizliyin mühüm elementlərindən biri dövlətin maliyyə təhlükəsizliyidir, belə ki, maliyyə sistemi ölkənin bütün iqtisadiyyatının mühüm hissəsindən ibarət olub, onun hər bir sahəsini bilavasitə müəyyən edir. Məlum olduğu kimi, dövlətin maliyyə təhlükəsizliyi sistemi aşağıdakı təsnifatı nəzərdə tutur: 
• Dövlət büdcəsinin təhlükəsiz vəziyyəti
 • Vergi təhlükəsizliyi 
• Daxili və xarici dövlət borclarının təhlükəsiz vəziyyəti 
• Pul dövriyyəsi sisteminin təhlükə sizliyi 
• Bank-kredit sisteminin təhlükəsiz vəziyyəti 
• Qızıl-valyuta ehtiyatlarının təhlükəsiz vəziyyəti. Yuxarda göstərilən bütün elementlər birbiri ilə sıx qarşılıqlı əlaqədədir, hər bir element isə ümumi sistemin altsistemidir. 

Vergi təhlükəsizliyi – vergi sisteminin elə vəziyyətidir ki, bu zaman biznesin, cəmiyyətin və dövlətin vergi maraqlarının daxili və xarici təhdidlərdən qorunması təmin olunur. Vergi təhlükəsizliyinin təmin edilməsi sistemi dedikdə iqtisadi təhlükəsizlik səviyyəsinin yüksəldilməsi məqsədilə vergi təhdidlərinin müəyyən edilməsi, proqnozlaşdırılması və aradan qaldırılmasına istiqamətlənmiş hüquqi, təşkilati-inzibati, maddi-texniki və digər vasitələrin məcmusu nəzərdə tutulur. Buna görə də, vergi münasibətlərinin iştirakçılarının – dövləti, biznes nümayəndələrini və cəmiyyəti - vergi təhlükəsizliyi sistemi çərçivəsində bütöv sosial strukturlar kimi qarşılıqlı əlaqə və fəaliyyət kontekstində tədqiq edilməsi daha yaxşı nəticələr verə bilər. Belə inteqrasiyasistem yanaşma çərçivəsində alınan nəticələr vergi təhlüksizliyini sosial-iqtisadi kateqoriya olaraq prinsip və elementlərinin vəhdəti çərçivəsində xarakterizə etmək olar. Hər bir dövlətin sosial –siyasi məqsədləri onun müxtəlif sosial dəyərlərə malik olan və fərqli üsullarla təmin edilən vergi təhlükə- səizliyini tələb edən iqtisadi fəaliyyət subyektlərinin ictimai münasibətlərinə iqtisadi təsirində təzahür olunur. 
1.3.Dövlətin vergi təhlükəsizliyi sistemi iqtisadi inkişafın altsistemi kimi.

Dövlətin vergi təhlükəsizliyinin mahiyyəti dövlətin vergi təhlükəsizliyi konsepsiyasının formalaşdığı zaman daha tam və dərindən açıla bilər. Onun əsasında aşağıdakılar durmalıdır: 
· Vergi təhlükəsizliyinin təmin edilməsi nəzəriyyəsi məsələləri; 
· Vergi siyasətinin optimallaşdırılması məsələləri dövlətin maliyyə siyasətinin mühüm elementi kimi; 
· Azərbaycan Respublikası Vergilər Nazirliyinin vergiqoyma sahəsində praktiki fəaliyyətinin gedişində təhlükəsizlik prinsiplərinə riayət edilməsinin tətbiqi məsələləri.

 Sadalanan hər üç bəndlərdən hər biri nəinki vahid sənəd kimi dövlətin vergi təhlükəsizliyi konsepsiyasının tərkib hissəsi, həm də sərbəst elmi tədqiqatın predmeti ola bilər. Bu zaman, fikrimizcə, qeyd etmək lazımdır ki, dövlətin vergi təhlükəsizliyinin aktual cari problemləri nöqteyi-nəzərindən yuxarıda adları çəkilən istiqamətlərdən daha önəmlisi üçüncüdür. 
Vergi təhlükəsizliyinin infrastruktur təminatı metodlarının səmərəliliyi vergiqoyma sahəsində müəyyən şərtlərin yaradılmasından ibarət olub, vergi ödəyicisinin daim vergiqoymanın optimal sisteminin seçilməsinə stimulunu yüksəltməlidir ki, bu da müasir bazar iqtisadiyyatı və daim dəyişən vergi qanunvericiliyi şəraitində mürəkkəb çoxmeyarlı vəzifədir. Vergi təhlükəsizliyinin təmin edilməsinin infrastrukturlu mexanizmləri institusional mexanizmlərlə qarşılıqlı əlaqədə olan və dövlətin, biznesin və cəmiyyətin vergi maraqlarının tənzimlənməsi və mühafizəsi problemlərinin daha intellektual həll edilməsini təmin edən əlavə elmi yanaşmalar, prinsip və metodların məcmusudur. 
Vergi sisteminin kifayət qədər mürəkkəb və daim dəyişən mexanizm olduğu ilə əlaqədar olaraq, dövlətin və cəmiyyətin vergi təhlükəsizliyinə təsir edən infrastruktur metodlarının əsasında aşağıdakı modellər dura bilər: 
 • Klassik model onunla səciyyələnir ki, dövlət və biznes özünün uzunmüddətli maliyyə sabitliyini dövlətin milli maraqları, inzibati-ərazi quruluşu, dövlət-özəl maliyyə axınlarının bölüşdürülməsi prioritetləri və iqtisadiyyatın ayrı-ayrı sahələrinin stimullaşdırılmasından asılı olaraq dövlətin sosialiqtisadi inkişafının müxtəlif dövrlərində strateji və taktiki vəzifələrin həllinə yönəldilmiş vergi preferensiyaları kompleksindən istifadə ilə təşkil etməyə çalışır. Bu halda vergi təhlükəsizliyinin təmin edilməsi üçün qərarların qəbul edilməsi bazarlərinin sabit fəaliyyəti və makro- və mikroiqtisadi proseslərin tənzimlənməsi məqsədilə vergiqoymanın bütün variantlarının sadə hesablamalarının nəzərə alınması və bu və ya digər ölkə üçün daha yaxşı nəticənin seçilməsi ilə bağlıdır. Bu yanaşma zamanı vergi riskləri minimaldır, belə ki, hər iki tərəf özünü mənfi vəziyyətlərdən və bununla da xarici və daxili təhlükələrdən müdafiə etmək marağındadır. 
• Vergi təhküləsizliyinin təmin edilməsinin infrastruktur metodlarının innovasiya modeli maksimum resurs veriminə nəzərdə tutulmaqla, vergiqoymanın bütün sahələrində innovasiya yanaşmalarının işlənib hazırlanmasına və real tətbiqinə yönəldilmiş daha intellektual yanaşma ilə xarakterizə olunur. Belə model vergi siyasətinin və vergiqoymanın təkmilləşdirilməsinin yeni yollarının axtarılmasına, həmçinin, həm dövlətin, həm də biznesin maraqlarının qorunması səviyyəsində innovasiya istiqamətində vergi təhlükəsizliyi sisteminin yaradılmasına əsaslanır. 
Iqtisadi böhranlar şəraitində idarəetmə qərarlarının qeyri-standart qəbul edilməsi dövrü başlanır ki, burada biznesin rəqabət mövqelərinin güclənməsində və biznesin yaşamasında həlledici rolu müxtəlif vergi sxemlərinin daimi axtarışı və tətbiqi qabiliyyəti oynayır.
 Klassik modeldən fərqli olaraq, innovasiya modeli vergi təhlükəsizliyinin yüksək riskli təminat metodlarını seçir, yəni yüksək qeyri-müəyyənlik dərəcəsini seçir ki, bu da əlavə gəlirlərin əldə edilməsi ilə əlaqədardır. Zidd maraqların birliyində və mübarizəsində vergi təhlükəsizliyinin təmin edilməsinin müxtəlif innovasiya metodları qurulur ki, bu da iqtisadi təhlükəsizlik nəzəriyyəsinin inkişafının hərəkətverici qüvvəsidir.

Müxtəlif ölkələrin milli vergi təhlükəsizliyi sisteminin üstünlükləri və ya nöqsanları sahibkarlar üçün biznes fəaliyyətindən maksimum dərəcədə səmərəli nəticə əldə etməyə cəlb edən müəyyən vergi riski ilə bağlıdır. Potensial investorlar Rusiyada vergi təhlükəsizliyi sisteminin dünya birliyində qəbul edilmiş vergi norma və prinsiplərinə uyğun gəlməsi dərəcəsindən asılı olaraq, öz investisiyalarının cinayətkar təcavüzlərdən hüquqi müdafiəsinin dərəcəsini qiymətləndirirlər.
Respublikamızın vergi təhlükəsizliyinin təmin edilməsi Azərbaycan vergi orqanlarının üzərinə düşür. Onların fəaliyyəti vergi inzibatçılığının gedişində eyni zamanda xəbərdarlıq metodlarından istifadə və vergi təhlükəsizliyi risklərinin aşkara çıxarılması ilə bağlıdır. 
Lakin vergi orqanlarının fəaliyyətinin müxtəlif elementləri ölkənin vergi təhlükəsizliyinin təminatı sistemində müxtəlif yerləri tutur. Bu fərqləri nəzərdən keçirmək üçün vergi orqanlarının Azərbaycan Respublikası Vergi Məcəlləsində təsbit olunmuş öhdəlikləri siyahısına müraciət etmək lazımdır. Burada vergi orqanlarının əsas öhdəlikləri aşağıdakılardır:
 • Vergilər haqqında qanunvericiliyə riayət edilməsi; 
• Vergilər haqqında qanunvericiliyə riayətə nəzarətin həyata keçirilməsi, təşkilatların və fiziki şəxslərin uçotunun aparılması; 
• Vergi ödəyicilərinə və digər subyektlərə vergiqoyma məsələləri üzrə informasiyanın təqdim edilməsi; 
• Artıq tutulmuş vergi və yığımların qaytarılması haqqında qərarların qəbul edilməsi; 
• Vergi sirrinin qorunmasına riayət və s.. Ölkənin vergi təhlükəsizliyinin təmin edilməsi nöqteyi-nəzərindən vergilər haqqında qanunvericiliyə riayət edilməsinə nəzarət üzrə vergi orqanlarının funksiyası daha önəmlidir. 
Bu funksiyanın həyata keçirilməsi zamanı vergi orqanları vergi yoxlamaları keçirir, qarşılıqlı razılaşmalar əsasında nazirliklər və dövlət orqanları vergi və vergi cinayətləri, görülən tədbirlər və aparılan yoxlamalar barədə onlarda olan mövcud materiallarla məlumatlandırılır. Vergi nəzarəti uçot və hesabatların yoxlanması, gəlir əldə etmək üçün və başqa formalarda istifadə olunan binalara və ərazilərə baxış formasında həyata keçirilir.
 Vergi yoxlamalarının gedişində aşkara çıxan, xarakteri və ictimai təhlükəsi dərəcəsindən asılı olaraq hüquq pozuntuları vergi hüquq pozuntuları (vergi məbləğinin ödənilməməsi, vergi bəyanaməsinin təqdim edilməməsi və s.), inzibati hüquq pozuntuları (həbs qoyulan əmlakdan istifadə qaydalarının pozulması və s.) və vergi cinayətləri kimi təsnifləşdirilir. Məhz vergi cinayətləri çox yayıldıqda vergi təhlükəsizliyi üçün daha böyük risklər yaranır.  Bununla belə, qeyd etmək istərdik ki, Azərbaycanda əldə edilmiş siyasi sabitlik şəraiti, həmçinin son illər islahatların gələcək irəliləyişi üçün yaradılmış uğurlu sosialiqtisadi baza, zənnimizcə, artıq bu gün iqtisadiyyatımız qarşısında rəqabət qabiliyyəti daha yüksək olan ilk əlli ölkə sırasına daxil olmasına imkan yaratmışdır. Bu, fikrimizcə, milli iqtisadi təhlükəsizliyimizin təmin edilməsinin təkmilləşdirilməsinin davam işinin real və eyni zamanda, irimiqyaslı məqsəddir. 

Çoxillik beynəlxalq təcrübə göstərir ki, iqtisadiyyatın modernləşdirilməsinin davam etdirilməsi və Azərbaycanda innovasiya sisteminin formalaşması iqtisadiyyatımızı üstün xammal ixracı inkişafı zonasından çıxarmağa imkan verəcək və emal sahələrinin artım dinamikasına güclü təkan verəcək, ölkənin dünya birliyində rəqabətqabiliyyətliliyini və onun dünya iqtisadi məkanına bərabər hüquqlu inteqrasiyasını tam mənada təmin edəcək. Ümumiyyətlə, vergi hüquq pozuntuları risklərinin də əhəmiyətinə xüsusi yanaşmaq lazımdır. Bunlar onunla təhlükəlidir ki, vergi sahəsində korrupsiyanın təzahürləri ilə birləşərək kütləvi xarakter daşıya bilər və nəticədə vergi ödəyəcilərinin davranış normalarında tam yol verilən və təbii görünən vergi hüquq pozuntuları kimi qəbul edilməsi istiqamətində ictimai şüur transformasiyasına səbəb ola bilər. Bu, ölkənin sabit və normal fəaliyyət göstərən vergi sisteminin mənəvi əsaslarının dağılması riskləri üçün zəmin yarada bilər. Azərbaycanda aparılmaqda olan uğurlu iqtisadi siyasət ölkənin iqtisadi təhlükəsizliyi səviyyəsinin xeyli yüksəlməsinə gətirmişdir. Tanınmış reytinq şirkətlərinin, Dünya İqtisadi Forumunun, Dünya Bankının və digər nüfuzlu beynəlxalq təşkilatların iqtisadi inkişaf, rəqabətqabiliyyətlilik və biznes mühitinin qiymətləndirilməsi üzrə hesabatları bu faktı bir daha təsdiqləyir. 

Vergi riskləri problemlərinə dair elmi təfəkkürün birtərəfli istiqamətini qeyd etmək istərdim. Mövcud nəşrlər vergi riskləri məsələlərinə toxunur, onları müstəsna olaraq vergi ödəyicisinin riskinin minimuma çatdırılması mövqeyindən nəzərdən keçirirlər. Burada vergi pozuntularının kütləvi yayılması ilə əlaqədar dövlətin, cəmiyyətin riskləri haqqında məsələnin qoyuluşu və bu mənfi meylin azaldılması əlamətləri yoxdur. Bu vəziyyətin səbəbi aydındır: cəmiyyətdə elə qüvvələr vardır ki, onlar vergi ödəyicilərinin risklərinin minimuma çatdırılmasında maraqlıdır, lakin dövlət büdcəsi üçün vergi təhlükəsizliyi risklərinin azaldılmasına motivasiya yoxdur. Görünür, Azərbaycan Respublikasında vergi təhlükəsizliyi probleminə nəzəri və praktiki yanaşmalarda bu boşluğun doldurulması zərurəti yetişmişdir.

II FƏSİL. İQTİSADİ İNKİŞAFIN TƏMİN EDİMƏSİNDƏ VERGİ TƏHLÜ​KƏ​​SİZ​LİYİ SİSTEMİNİN ROLUNUN TƏDQİQİ

2.1. Vergi nəzarətinin dövətin vergi təhlükəsizliyinin təmin edilməsi sistemində rolu.

Müasir dövrdə Azərbaycanda bazar münasibətlərinin inkişafı vergi nəzarəti məsələlərinə diqqətin yüksəldilməsini zəruri edir. Məlum olduğu kimi, bazar münasibətlərinin hazırki mərhələsində korporativ maraqların yaxınlaşması, təsərrüfat subyektlərinin fəaliyyət nəticələri ilə vergilərin ödənilməsi formasında ümumdövlət vəzifələrinin uzlaşdırılması prosesləri baş verir. Bununla yanaşı, müasir vergi sisteminin, vergi bazasının müəyyən edilməsi mexanizminin mürəkkəb olması, həmçinin, onların həddən artıq dinamikliyi iqtisadçılar tərəfindən vergi nəzarəti məsələlərinə yüksək diqqətin yetirilməsini zəruri edir. Ümumilikdə vergi nəzarətinin mahiyyətinə bir neçə mövqedən baxıla bilər
: iqtisadiyyatın dövlət idarəetməsinin bir funksiyası, elementi kimi və vergi münasibətlərinin mahiyyətindən irəli gələn vergi qanunvericiliyinin icrası üzrə səlahiyyətli dövlət icra hakimiyyəti orqanları, yerli özünüidarəetmənin icra orqanları, digər səlahiyyətli orqanlar və vəzifəli şəxslər tərəfindən həyata keçirilən xüsusi fəaliyyət kimi. 

Vergi nəzarəti sistemində vergi yoxlamaları əsas yer tutur. Vergi yoxlaması vergi ödəyicilərinin fəaliyyətinə dövlət nəzarətinin əsas üsuludur. Vergi yoxlamalarının keçirilməsində əsas məqsəd vergi ödəyicisinin hesabat məlumatları ilə vergi orqanlarında olan məlumatların tutuşdurulması yolu ilə vergi qanunvericiliyinə əməl edilməsinə, vergilərin tam və vaxtında ödənilməsinə nəzarət etməklə vergidən yayınma hallarının qarşısının alınmasıdır.Vergi yoxlamaları vergilərin hesablanmasının düzgünlüyünə, vaxtında və tam ödənilməsinə bilavasitə nəzarət etmək imkanı verir. Vergi yoxlaması vergi ödəyicilərinin ilkin mühasibat və digər sənədlərinə əsasən verginin hesablanması və vaxtında ödənilməsini təyin etmək üçün həyata keçirilən aktdır.  Vergi yoxlamaları keçirildikdə, vergi orqanları və onların vəzifəli şəxsləri düzgün qərar qəbul edilməsi üçün əhəmiyyətli olan bütün halları, o cümlədən vergi ödəyicisi üçün əlverişli olan halları aydınlaşdırmalıdır.
Beləliklə, vergi nəzarətinin məzmununa təkcə vergi qanunvericiliyinin gözlənilməsinə nəzarəti deyil, həm də özünün fəaliyyəti barədə məlumatları saxtalaşdıran iqtisadi subyektlərin aşkar edilməsi, bu məlumatların səhihlik dərəcəsinin qiymətləndirilməsi, vergi öhdəliklərinin müəyyən edilməsinin dolayı (hesablama-analitik) metodları əsasında daha mötəbər informasiyanın əldə olunması aid edilir. Göstərilənlər nəzərə alınaraq müasir dövrdə vergi nəzarətinin təşkilinin nəzəri və praktiki aspektlərinin nəzərdən keçirilməsi xüsusi aktuallıq kəsb edir. 
Onu da vurğulamaq lazımdır ki, vergi orqanlarının nəzarət fəaliyyətinə dövlətin vətəndaşlarla məcburi-inzibati münasibətlər baxımından, eyni zamanda fiskal orqanlar tərəfindən vəziyyətin qiymətləndirilməsi baxışından deyil, hərtərəfli, obyektiv, vergi ödəyicilərinin qanuni hüquqları və maraqları üstün tutulmaqla həyata keçirilməlidir. Vergitutma sferasında vergi orqanları tərəfindən nəzarət fəaliyyətinin həyata keçirilməsi üçün yalnız nəzəri-metodoloji deyil, eyni zamandatəcrübi əhəmiyyət kəsb edən vergi nəzarətinin forma və metodları fərqləndirilməlidir. Eyni zamanda, vergi yoxlamalarının keçirilməsi ilə əlaqədar hüquqi və iqtisadi yanaşmaların birləşdirilməsi böyük əhəmiyyətə malikdir. Doğrudan da vergi yoxlamaları bir tərəfdən normativ-hüquqi aktlarla reqlamentləşdirilmişdir. Belə ki, onların nəticələri hüquqi əhəmiyyətə malikdir və fəaliyyətinin yoxlanılması həyata keçirilən şəxs üçün hüquqi nəticələrə gətirib çıxarıır. Başqa bir yanaşmadan isə, onların mahiyyəti bu və ya digər yollarla  yoxlanılan şəxsin gəlirin əldə edilməsi ilə əlaqədar olan  maliyyə-təsərrüfat fəaliyyəti barədə informasıyaların faktiki informasiyalara uyğunluğunun müəyyən edilməsindən ibarətdir. Həmin prosesin həyata keçirilməsi yoxlanılan şəxsin işihaqda mühasibat uçotu və hesabatı informasiyalarının analizi olmadan mümkün deyildir. Vergi yoxlamalarının həyata keçirilməsində konkret hərəkətlərin vergi nəzarəti tədbirləri çərçivəsində həyata keçirilməsimenasib hesab edilir. Həmin  yanaşma vergi yoxlamalarının  həyata keçirilməsi prosesi haqda hərtərəfli  fikirlərin formalaşmasını təmin edir və təcrübi işçilər üçün vergi nəzarətinin göstərilən formalarının həyata keçirilməsi ilə əlaqədar metodiki tövsiyə formasında meydana çıxır.
Azərbaycan Respublikasının Vergi Məcəlləsində vergi ödəyicilərinin vergi öhdəlikləri vergi qanunvericiliyi ilə müəyyən olunmuş vergiləri ödəmək vəzifəsi kimi təsbit edilmişdir. Vergi öhdəliyinin yaranması, dəyişdirilməsi və ya ləğv edilməsinin əsasları, öhdəliyin yerinə yetirilməsi qaydası və şərtləri Vergi Məcəlləsində öz əksini tapmışdır. Beynəlxalq təcrübədə vergi öhdəliyinin yaranması və yerinə yetirilməsi məsələləri araşdırılarkən aşağıdakılara daha çox diqqət yetirilir:

· vergi öhdəliyi mülki-hüquqi öhdəliklər nəzərə alınmaqla qurulur, lakin ona bu öhdəliklərdən hüquqi cəhətdən asılı olmayan iqtisadi münasibət kimi baxılır. Vergi öhdəlikləri icbari vergi hüququ normaları ilə tənzimlənir;

· vergi öhdəliklərinə vergi qanunvericiliyi ilə bağlı meydana çıxan xüsusi öhdəlik kimi baxılır. Bununla yanaşı, mülki hüququn öhdəliklərə dair normaları vergi öhdəliklərinə də şamil edilir;

· vergi öhdəliklərinə vergi ödəyicisinin əmlak və prosedur vəzifələrini birləşdirən fövqəladə mürəkkəb münasibət kimi baxılır.

Ümumilikdə götürsək, vergi ödəmək vəzifələrinə dövlətin və bələdiyyələrin maliyyə təminatı məqsədilə hüquqi və fiziki şəxslərin sərəncamında olan pul vəsaitlərinin vergi şəklində dövlət və yerli büdcələrə köçürülməsi üçün onların qanunla vəzifələndirilməsi kimi baxılır.

Vergilərin vaxtında və tam məbləğdə büdcəyə ödənilməsinin təmin edilməsi üçün borcların məcburi qaydada ödənilməsi metodları tətbiq olunduqda, bir qayda olaraq, vergi orqanları vergi ödəyicilərinə bu  barədə xəbərdarlıq göndərir. Bir çox hallarda verginin yalnız vergi orqanının  xəbərdarlığından sonra ödənilməsi, əslində, vergi ödəyicisində maliyyə vəsaitinin kifayət qədər olmamasına görə deyil, vergi ödəmək intizamının aşağı olması səbəbindən baş verir. Belə olan hallarda, gecikdirilmiş vergilərin məcburi qaydada alınmasının bir üsulu kimi,  vergi ödəyicisinin bank hesabından pul vəsaitinin silinməsi barədə bank idarəsinə icra sənədi olan sərəncamın qoyulmasından istifadə edilir. Bəzi hallarda isə ödənilməmiş vergilərin alınması borclu vergi ödəyicisinin əmlakının satışı hesabına həyata keçirilir.

Vergiləri dövlət büdcəsinə ödəməkdən yayınan şəxslərlə bağlı ötən il istintaq idarəsində 395 cinayət işi 125 nömrə altında birləşdirilərək ittiham aktları ilə məhkəməyə göndərilmişdir: bunlardan 72-si 2014-cü ildə, 31-i 2013-cü ildə, 22-si isə əvvəlki illərdə başlanmış cinayət işləridir. Ümumilikdə ötən il vergi hüquqpozmaları nəticəsində 134 nəfər cinayət məsuliyyətinə cəlb edilmişdir. İl ərzində 36 nəfər şübhəli şəxs qismində tutulmuş, 26 nəfər barəsində həbs qətimkan tədbiri seçilmişdir. Daxil olmuş material və başlanmış cinayət işləri üzrə dövlət büdcəsinə dəymiş ziyan tam şəkildə ödənildiyindən Azərbaycan Respublikası Cinayət-Prosessual Məcəlləsinin 39.1.11-ci maddəsi ilə 340 prosessual qərar qəbul edilərək, metariallar üzrə cinayət işinin başlanması rədd edilmiş, başlanmış cinayət işləri üzrə icraata xitam verilmişdir. 2014-cü il ərzində cinayət işləri və materiallar üzrə aparılan araşdırmalar zamanı dövlət büdcəsinə ödənilməsi təmin olunmuş vəsaitin məbləği 16 milyon 81 min 402,17 manat təşkil etmişdir ki, bunun da 4 milyon 583,3 min manatı istintaqı tamamlanmış cinayət işləri üzrə, 779,6 min manatı cinayət işinin başlanması rədd edilmiş materiallar üzrə, 2 milyon 197,9 min manatı icraatı dayandırılmış cinayət işləri üzrə, 111,4 min manatı aidiyyəti üzrə göndərilmiş cinayət işləri üzrə, 8 milyon 409,2 min manatı isə istintaqı davam etdirilən cinayət işləri üzrə ödənişlərdir. Başlanmış cinayət işləri ilə bağlı vergi ödəyicilərinin fəaliyyət istiqaməti üzrə təsnifata nəzər salsaq görərik ki, daha çox ixtisaslaşdırılmamış (ərzaq, məişət və digər) məhsulların alqı-satqısı, təmir-tikinti xidməti, tikinti materiallarının alqı-satqısı fəaliyyəti ilə məşğul olan şəxslər vergi ödəməkdən yayınırlar. 2014-cü il ərzində vergi ödəməkdən yayınma cinayəti törətmiş şəxslər daha çox ƏDV, sadələşdirilmiş vergi və mənfəət vergisi üzrə ödəyicilər olmuşlar.  Geniş yayılmış hüquqpozmalardan biri də ƏDV fırıldaqçılığıdır. Cinayət işlərinin istintaqı zamanı müəyyən edilmişdir ki, son dövrlər bəzi qrup şəxslər hüquqi şəxsin elektron formada təsis edilməsi ilə bağlı vergi orqanları tərəfindən göstərilən operativ və şəffaf xidmətlərdən öz cinayətkar məqsədləri üçün istifadə edirlər. Onlar ƏDV ödəyicisi kimi qeydiyyata durmamaq və vergidən yayınmaq məqsədilə müxtəlif şəxslərin adlarına yüzlərlə müəssisə təsis edirlər. Əksər hallarda təsis edilən hüquqi şəxslərin hüquqi ünvanları eyni olur. İstintaq zamanı ifadə verən şəxslərin bəziləri ilkin ifadələrində heç bir müəssisə təsis etmədiklərini, qısa müddət ərzində tanıdığı şəxslər tərəfindən onlardan notarial qaydada təsdiq edilmiş etibarnamə və adlarına elektron imza alındığını bildirmişlər. İstintaq təcrübəsində artıq bir neçə şəxsin elektron imzasının bloklaşdırılmasına nail olunmuş və həmin şəxslər tərəfindən təsis edilmiş müəssisələrin ləğv edilməsi istiqamətində müvafiq proseslər aparılmışdır. 2014-cü ildə aparılmış əməliyyat-istintaq tədbirləri zamanı 109 müəssisə təsis edərək külli miqdarda vergiləri dövlət büdcəsinə ödəməkdən yayınan 6 nəfərdən ibarət qabaqcadan birləşmiş sabit cinayətkar qrup - mütəşəkkil dəstə zərərsizləşdilmiş və həmin şəxslərin hər biri barəsində məhkəmənin qərarı ilə həbs qətimkan tədbiri seçilmişdir. Vergiləri dövlət büdcəsinə ödəməkdən yayınmış şəxslərin müxtəlif müəssisələr təsis edərək tender və kotirovkalarda iştirakının qarşısının alınması məqsədi ilə adlarına 1886 müəssisə olan 35 şəxs barədə məlumatlar dövlət orqanlarına, təhsil müəssisələrinə göndərilmişdir.  Vergi cinayətlərinin ibtidai araşdırılması zamanı vergi orqanlarının qarşılaşdıqları əsas çətinliklər müəssisənin rəhbərinin vergi orqanındakı baza məlumatları ilə müəssisənin bank hesablarında olan məlumatların üst-üstə düşməməsidir. Yəni müəssisənin təsisçisi və direktoru vergi orqanının baza məlumatlarında və müəssisənin bank hesablarında müxtəlif şəxslər olur. Vergi cinayətlərinin qarşısının alınması və ödəyicilər tərəfindən bəyannamələrin vaxtında təqdim edilməsinin təmin olunması üçün qanunverciliyə müvafiq dəyişikliyin edilməsi zəruridir. Təcrübə göstərir ki, müəssisənin rəhbərinin vergi orqanlarında kim olmasından asılı olmayaraq, bankda hesab açan həmin müəssisənin faktiki rəhbəri «təsisçi tərəfindən direktor təyin etmə haqqında» əmri banka təqdim etməklə digər şəxslərin bankda direktor kimi göstərilməsinə nail olur və müəssisələrin bank hesablarına daxil olmuş pul vəsaitlərini həmin şəxslər götürür. Aparılmış əməliyyatlar barədə məlumatlar olduqda isə vergi orqanlarında direktor kimi adı olan şəxsləri bəyannamə təqdim etmək üçün vergi orqanına dəvət edirlər. Hesab edirik ki, bununla bağlı mövcud qanunvericiliyə dəyişiklik etməklə banklarda yalnız vergi orqanından verilmiş reyestrdə adı olan şəxsin direktor kimi imza nümunəsi götürülməlidir. Yeni direktor təyin edildikdə və bu barədə vergi orqanına məlumat daxil olduqdan və müvafiq vergi orqanı tərəfindən verilmiş reyestrdən çıxarışdan sonra banklar tərəfindən həmin şəxslərə əməliyyat aparılmasına şərait yaradılmalıdır. Vergi hüquqpozmalarına, cinayətkarlığa qarşı mübarizə aparılması üçün həmin fəaliyyətlə məşğul olan əməkdaşların - əməliyyat müvəkkilinin, tədqiqatçının, müstəntiqin ixtisaslaşması zəruridir. Yəni ixtisasca hüquqşünas olan əməkdaşlarımız iqtisadi biliklərə yiyələnməli, ixtisasca iqtisadçı olan əməkdaşlarımız isə hüquqi bilikləri mənimsəməlidirlər. Bu məqsədə nail omaq, peşəkar formada vergi cinayətlərinin istintaqını aparmaq üçün 2010-cü ildən VCİAD-da tədrisə xüsusi diqqət ayrılmış və müstəqil treninqlərin aparılması təmin edilmişdir. Təsadüfi deyil ki, departamentin bütün əməkdaşları həftənin müxtəlif günlərində öz profillərinə uyğun olaraq tədrisə cəlb edilirlər. Planlaşdırdırılmış tədbirlər Vergilər Nazirliyi yanında yaradılmış İstintaqının aparılması Vergilər Nazirliynin səlahiyyətlərinə aid edilmiş cinayətlər üzrə əməliyyat-istintaq tədbirlərinin daha peşəkar səviyyədə aparılması üçün bundan sonra da təlim və tədrisə xüsusi diqqət yetiriləcəkdir.

Ölkəmizdə daha əlverişli biznes mühitinin formalaşması və sahibkarların, xüsusilə də kiçik və orta sahibkarların vergi borclarının ləğv edilməsində onlara köməklik göstərilməsi məqsədilə başa çatmaqda olan 2015ci ilin son ayı ərzində vergi orqanlarında aparılmış hərtərəfli araşdırmalar nəticəsində vergi ödəyicilərinin çoxu yaranmış vergi borclarını büdcəyə ödəmiş, mövcud qanunvericiliyin tələblərinə uyğun olaraq bir sıra  vergi ödəyicilərinin borcları azaldılmış, 24 minə yaxın vergi ödəyicisinin əsasən kiçik məbləğlərdə olan borcları isə tamamilə ləğv edilmişdir.

2014-cü il ərzində Azərbaycanda səyyar vergi yoxlamaları aparılmış vergi ödəyicilərinin 99,4%-də vergi qanunvericiliyinin pozulması halları aşkar edilib. Vergilər Nazirliyindən “APA-Economics”ə verilən məlumata görə, bu dövr ərzində başa çatdırılmış səyyar vergi yoxlamaları nəticəsində 905 mln. 423,6 min manat əlavə vəsait hesablanıb. Bu məbləğin 62%-ni əlavə hesablanmış vergi məbləği, 38%-ni isə vergilərin azaldılmasına və digər hüquq pozuntularına görə tətbiq edilmiş maliyyə sanksiyası (faizlə birgə) təşkil edib. Ümumilikdə 2013-cü illə müqayisədə 2014-cü il ərzində başa çatdırılmış səyyar vergi yoxlamaları zamanı cəmi əlavə hesablamanın məbləği 215 mln. 774,5 min manat və ya 31,3% artıb. 

Vergi orqanlarında ölkə başçısının göstərişlərinə uyğun olaraq həyata keçirilən islahatlar uğurla davam etdirilir. Bu gün Vergilər Nazirliyinin fəaliyyəti əsasən elektronlaşdırılmış, ölkə vətəndaşlarına ən çox sayda elektron xidmətlər göstərən bir dövlət qurumudur. Mütərəqqi vergi sisteminin formalaşdırılmasında biz beynəlxalq təcrübənin öyrənilməsinə, vergi inzibatçılığı sahəsində dünyada mövcud olan yeni innovativ layihələrin ölkəmizə gətirilməsi və uğurla tətbiq edilməsinə böyük önəm verir, dünyada vergi sahəsində aparıcı və nüfuzlu beynəlxalq təşkilatların hamısı ilə sıx əməkdaşlıq edirik. Dünya Bankının beynəlxalq iqtisadiyyatın müxtəlif sahələri və biznes mühitinin əlverişliyi üzrə qiymətləndirməsini özündə əks etdirən “Doing business 2016” hesabatı, eləcə də Dünya Bankı ilə PWC şirkətinin tərtib etdiyi “Paying taxes 2016” hesabatı ölkəmizin milli vergi sistemini biznesin aparılması nöqteyi nəzərindən yüksək dəyərləndirir. Azərbaycan bu hesabatlarda “Vergilərin ödənişi” meyarı üzrə dünyanın 189 iqtisadiyyatı arasında 34-cü yerdədir. Vergi inzibatçılığı sahəsində aparılan islahatlar, eləcə də vergi yükünün digər ölkələrlə müqayisədə xeyli az olması səbəbindən Azərbaycanın vergi sistemi vergilərin ödənilməsinin asanlığına görə bir çox inkişaf etmiş ölkələrin göstəricilərini belə qabaqlayır. Dünya Bankı ölkəmizdə biznesə başlama imkanlarını dünya ölkələri sırasında 7-ci yerdə dəyərləndirib. Bunlar çox mühüm göstəricilərdir və beynəlxalq təşkilatlar tərəfindən Azərbaycanın vergi sisteminin inkişaf səviyyəsinə verilən qiymətdir.
 Vergi orqanları daha şəffaf və səmərəli işləməli, büdcəyə daha çox vəsait toplamalıdırlar. Bunun üçün bütün imkanlar, ehtiyatlar səfərbər olunmalı, vergi bazası genişləndirilməlidir. Sahibkarlar da ölkə başçısının vurğuladığı kimi, vergiləri verməlidirlər, dövlətin vergisini hər kəs, hər bir sahibkar tam şəkildə ödəməlidir. Bununla bərabər, sahibkarlar qarşısında əsassız tələblər qoyulmamalı, biznes mühitinin daha da yaxşılaşdırılması üçün tədbirlər görülməlidir.  
2.2. Azərbaycan Respublikasının vergi təhlülkəsizliyinin beynəlxalq səviyyədə təmin edilməsi problemləri
İqtisadi prosesləri araşdırrakən dəqiqləşdirmək lazımdır ki, milli təhlükəsizliyin tənzimlənməsi siyasi-iqtisadi təsir vasitəsilə baş verən hadisələrə, ilk növbədə, ictimai həyata və biznesə fəal müdaxiləni nəzərdə tutur. Müasir iqtisadi proseslər dünya birliyinin aparıcı dövlətlərinin rolunun zəifləməsi meyilinə malikdir. Bu zaman geomaliyyənin, dünya maliyyə sistemlərinin ayrıca götürülmüş dövlətə təsiri keyfiyyətcə yeni səviyyəyə keçir ki, bu da ölkə iqtisadiyyatının arzuolunmaz və təhlükəli təsirlərin mümkün nəticələrindən müdafiəsi üzrə tədbirləri zərurətə çevirir. Qeyd etmək olar ki, iqtisadiyyat və maliyyə sahəsindəbir şox mütəxəssislər milli, o cümlədən iqtisadi təhlükəsizlik məsələlərinin tədqiqinə maraq göstərmiş, beynəlxalq vergi münasibətləri problemlərinə xüsusi diqqət yetirmişlər. Məlumdur ki, 1998-ci ildəyaşanan dünya maliyyə böhranı özünütənzimləyən bazar iqtisadiyyatı ilə bağlı xülyaların üstündən xətt çəkdi. 2008-ci il böhranı isə qanunauyğun şəkildə milli iqtisadi maraqların qorunmasında və iqtisadiyyatda idarəetmənin yeni səmərəli metodlarının hazırlanmasında dövlətin rolunun gücləndirilməsini tələb etdi. Beləliklə, məlum oldu ki, vergi mexanizmlərinin inkişaf qaydasının strategiya və taktikasını məhz dövlət müəyyən etməli və onların həyata keçirilməsinə nəzarət etməlidir. Dövlət və cəmiyyət arasında qarşılıqlı vergi münasibətlərinə funksional-təyinatlı yanaşma vergi təhlükəsizliyi problemlərini başqa müstəviyə keçirir. Belə ki, bu münasibətlərin məzmununi onun həyata keçirilməsi prinsiplərinin qarşılıqlı əlaqələrinin və asılılığının xarakterini digər yanaşmalardan tədqiq etməyə imkan verir. Bu baxımdan, Azərbaycanın qloballaşma şəraitində vergi təhlükəsizliyinin təmin edilməsinin nəzəri-metodoloji məsələlərinin tədqiqi məqsəd kimi qarşıya qoyulmuşdur. 
Qloballaşma və ölkənin vergi təhlükəsizliyi 1998-ci və 2008-ci illərin qlobal böhranları həmin sarsıntılardan daha çox ziyan çəkən və maliyyə-iqtisadi cəhətdən zəif olan ölkələrdə təsərrüfatçılığın milli sistemlərinin, o cümlədən müvafiq vergi siyasətinin yenidən qurulmasına stimul yaratmışdır. ABŞ Milli Təhlükəsizliyi Şurası və Dövlət Departamentinin məsləhətçisi olan Edvard Lüttvak hələ 1990-cı ildə özünün «From Geopolitics to Geoeconomics» adlı əsərində qeyd edirdi ki, sənaye cəhətdən inkişaf etmiş dövlətlər arasında artıq tezliklə tarazlığa hərbi güc vasitəsilə nail olmaq mümkün deyilsə, bu, daimi və hər yerdə geoiqtisadi münaqişə nəticəsində əldə olunacaq ki, bunun da “məntiqi” müharibə, “qrammatikası” - iqtisadiyyat olacaq.

Beynəlxalq maliyyə üzrə italyalı ekspert Fyuçeri Bruni Roçça özünün “Xarici ölkələrlə maliyyə münasibətlərində geoiqtisadi amil” adlı əsərində qeyd edirdi ki, maliyyə – borclu ölkəni kənardan nəzarət etməyə imkan verən giriş kanalıdır. Əgər beynəlxalq münasibətlərdə hərbi gücdən istifadə etmək qadağandırsa, bu zaman iqtisadi, xüsusilə də maliyyə gücündən istifadənin köməyilə müdaxilə təmin etməyə imkan verir: müəssisələri bombalamaq olmur, lakin bağlamaq mümkündür, insanları məhv etmək olmaz, ancaq işsiz qoymaq, qula döndərmək mümkündür”. İqtisadi qloballaşmanın, o cümlədən vergi sahəsində dünya sistemlərinin yaxınlaşmasının müxtəlif vektorlu və makromiqyaslı prosesini göstərən bu mahiyyəti iqtisadi və vergi təhlükəsizliyinin beynəlxalq və vergi sisteminin formalaşmasının əsasına çevrilir. İxrac edilən mal və xidmətlərin milli rəqabətqabiliyyətliliyi, bu və ya digər ölkənin kapitalı xarici ölkəyə çıxarmaq imkanları nəinki milli təsərrüfatın səmərəliliyindən, həm də onun vergilərlə yüklənməsi dərəcəsindən asılıdır. Ona görə də, transmilli biznes öz biznes strategiyasını qurarkən, bu işin optimallaşdırılması üçün korporativ və vergi qanunvericiliyinin dəqiq başa düşülməsi, həmçinin vergitutma sahəsində beynəlxalq müqavilələr əsasında vergi menecmentinin müxtəlif metodlarından istifadə etməklə müəyyən fəaliyyət növlərini həyata keçirəcəyi ölkədə vergi cəlbediciliyini nəzərdə tutur. Bu, müxtəlif dövlətlərin hökumətlərinin vergi siyasəti sahəsində bir-biri ilə daha fəal əməkdaşlıq etməsinə kömək edir. Bu cür əməkdaşlıq zərurəti ikitərəfli və çoxtərəfli əlaqələrin intensivləşdirilməsinə, iqtisadi inteqrasiyanın inkişafına və dünya bazarlarında bərabər rəqabət şərtlərinin təmin edilməsinə səylərə əsaslanır. 
Respublikamızda ikiqat vergitutma məsələləri Konstitusiyanın 151-ci maddəsinə uyğun  olaraq Azərbaycan Respublikasının beynəlxalq müqavilələri onun hüquq sisteminin tərkib hissəsidir və əgər beynəlxalq müqavilədə qanunda nəzərdə tutulan qaydalardan fərqli qaydalar müəyyən edilmişdirsə, bu zaman beynəlxalq müqavilədəki qaydalar tətbiq edilir, yəni milli qanunvericiliklə müqayisədə onlar daha prioritetdir və tədqiqat- çıların diqqətini dövlətin vergi təhlükəsizliyinin təmin edilməsi məqsədilə beynəlxalq vergi tənzimlənməsinin daha düşünülmüş müddəalarına cəlb edir. Dövlətlərarası vergi müqavilələri bağlanarkən nəinki ayrı-ayrı dövlətlərin rezidentlərindən və qeyrirezidentlərindən vergitutma zamanı beynəlxalq inzibati prosedurların standartlaşdırılması və unifikasiyası məqsədi güdülür, həm də vergi müqaviləsinə daxil edilən ayrı-ayrı maddə və rejimlər üzrə qarşılıqlı yararlı kompromislərin razılaşdırılması zamanı vergi daxilolmaları şəklində öz dövlətinə qlobal maliyyə resurslarının axını təmin edilir. 
Vergi təhlükəsizliyinin təmin edilməsində beynəlxalq normativ-hüquqi sənədləri öyrənərkən, aşağıdakı əsas növləri ayırmaq: 
1. Fiziki və hüquqi şəxslərin əldə etdiyi gəlirlərdən ikiqat vergitutmaya yol verilməməsi və vergi ödənilməsindən yayınmaların qarşısının alınması haqqında;
 2. İkiqat vergitutmaya yol verilməməsi, əmlakdan və əmlakın satışından əldə edilən gəlirdən vergi ödənilməsindən yayınma hallarının aradan qaldırılması haqqında; 
3. Müəllif hüquqları və lisenziyalardan ikiqat vergitutmaya yol verilməməsi və vergi ödəməkdən yayınma hallarının aradan qaldırılması haqqında (intellektual mülkiyyət); 
4. Beynəlxalq daşınmalar sahəsində ikiqat vergitutmanın aradan qaldırılması haqqında; 
5. Vergi qanunvericiliyinin pozuntuları ilə mübarizədə informasiya mübadiləsi və əməkdaşlıq haqqında; 
6. Sosial sığorta sistemində yığım və haqlardan ikiqat vergitutmanın aradan qaldırılması haqqında.

Gəlir və kapitaldan ikiqat vergitutma Konvensiyasına müvafiq olaraq, ikiqat vergitutmaya yol verilməməsi haqqında müqaviləyə aşağıdakı bölmələr daxildir:verginin müqavilə ilə tənzimlənən növləri və müqavilənin aidiyyəti olan şəxslər, yəni razılığa gələn dövlətlərdən birində daimi yaşayış yeri olan şəxslər. 
Bu şəxslərə həmin dövlətin qanunvericiliyinə uyğun olaraq hüquqi şəxs və ya hər hansı başqa analoji meyar kimi: daimi yaşayış yeri, qaldığı yer, idarə etdiyi yer inkorporasiya yeri və ya qeydiyyat yeri əsasında vergitutmaya məruz qalan istənilən şəxslər aiddir. Lakin bu şəxs razılaşdırılan dövlətdə daimi qaldığı yeri olan şəxs kimi hesab edilməyəcək, çünki o, müstəsna olaraq bu dövlətdə olan gəlir mənbələrindən vergitutmaya cəlb edilir. 
Vergi sistemlərinin yaxınlaşmasına yönəldilmiş təşkilati-hüquqi tədbirlərin işlənib hazırlanması vergitutmanın dünya təcrübəsində ümumi qəbul edilmiş hüquqi normalarının və qaydalarının tanınması, vahid şəklə salınmış unifikasiyalı anlayış və terminoloji aparatının, vergi və yığımların ödənilməsi ilə bağlı münasibətlərin tənzimlənməsinin prinsiplərinin, metod və üsullarının istifadəsi və vergi terminologiyasının normativ dəqiqləşdirilməsi, vergitutmanın əsas vergi terminlərinin və elementlərinin izahında ikili fikirlərin aradan qaldırılmasından ibarət olmalıdır. 
Beləliklə, iqtisadi münasibətlərin qloballaşdığı dövrdə beynəlxalq vergi müqavilələri vergi təhlükəsizliyinin təmin edilməsinin institusional mexanizmləri sistemində və beynəlxalq standartlara istiqamətlənən dünya vergitutma sistemində sivil əsasların tətbiqində daha çox əhəmiyyət kəsb etməyə başlayır. Xarici ticarət və vergilər bir medalın iki tərəfi kimi, bir-birindən ayrıla bilməz. Xarici ticarət qanunvericiliyi idxalçı-ölkənin ərazisində istehsal fəaliyyətinin inkişafını stimullaşdırmağa qadirdir. Eyni zamanda milli vergi qanunvericiliyi kapitalın hərəkətini çətinləşdirən maneələr yaradarsa, o, həmçinin investorun başqa dövlətin ərazisində istehsal fəaliyyətinin həayata keçirilməsində marağını “öldürməyə” qadirdir. Ölkələr arasında transmilli investorların cəlb edilməsi uğrunda vergi rəqabəti faktiki olaraq beynəlxalq səviyyəli müasir qlobal problemlərdən biri kimi çıxış edir. Beynəlxalq səviyyədə beynəlxalq vergi tənzimlənməsinin və vergi təhlükəsizliyinin formalaşmasında liberallaşmanın əsas strateji istiqamətləri aşağıdakılardır:
- ikiqat vergitutmanın aradan qaldırılması və müxtəlif dövlətlərin vergi sistemlərinin və vergi siyasətlərinin harmonizasiyası. Beynəlxalq vergi müqavilələri vergiödəyiciləri-qeyri-rezidentlər üçün yeni vergi qanunları yaratmadan dünya vergi məcəlləsinin tövsiyə olunan əsaslarına müvafiq olaraq tarazlıq və milli vergi qanunvericilikləri ilə razılığı təmin etməlidir; 
- başqa dövlətdə xarici iqtisadi fəaliyyət həyata keçirən təsərrüfat subyektlərinin vergi təhlükəsizliyinin təmin edilməsi. Bu zaman vergi ayrı-seçkiliyinin aradan qaldırılması yolu ilə əlverişli vergi iqlimi təmin edilir;
- beynəlxalq kommersiya fəallığının yüksəldilməsi, ölkələr arasında kapital axınının artması. Bu zaman hər iki dövlət fayda əldə edir: kapital ixrac edən ölkə - öz biznes rezidentlərinin gəlirlərindən vergi şəklində, kapital idxal edən ölkə isə - milli iqtisadiyyatına xarici investisiyalar, o cümlədən güzəştli vergitutma ilə cəlb edilən investisiyalar alır; 
- beynəlxalq vergi münasibətlərində vergi hüquqpozmalarının azaldılması. Bu zaman vergi ödəməkdən yayınma faktları olduqda, fiskal administrasiyaların qabaqlayıcı tədbirlər görən istintaq orqanları arasında informasiya mübadiləsinin köməyilə vergi suverenliyi təmin edilir;
- beynəlxalq hüquq normaları əsasında müxtəlif dövlətlər və vergi ödəyiciləri arasında meydana çıxan mübahisəli vergitutma məsələlərinin razılaşdırılması prosedurlarının işlənib hazırlanması.
Onu da vurğulamaq lazımdır ki, iqtisadi araşdırmalarda hələ ki, müasir inkişaf səviyyəsində beynəlxalq vergi təhlükəsizliyinin strateji təkamül yollarının tətbiq edilməsi, vergi sistemlərinin uyğunlaşdırılması dövründə idarə olunması problemləri, inkişaf etmiş ölkələrin həmin yolda əldə edilmiş praktikasının araşdırılması və bu təcrübənin ölkə reallıqladına münasib şəkildə həyata keçirilməsinin təhlili kimi problemlər hərtərəfli formada öyrənilməmişdir. Vergi təhlükəsizliyinin beynəlxalq sisteminin olmasıdünya dövlətləri arasında iqtisadi əlaqələrin həcminin və investisiyaların yüksəlməsinə köməklik göstərəcəkdir ki, bu da vergi daxilolmaların yüksəlməsinə, iş yerlərinin artırılmasına və iştirakçı ölkələrin iqtisadi inkişafına müsbət təsir göstərir. Eyni zamanda, vergi təhlükəsizliyinin beynəlxalq sistemi beynəlxalq orqanların formalağmasını nəzərə ala  bilməz. Həmin fəaliyyət artıq var olan beynəlxalq təşkilatların fəaliyyəti çərçivəsində təşkil olunur. Belə halda bütün iştirakçı ölkələr öz müstəqilliklərinə əsaslanaraq, beynəlxalq müqavilələri və müxtəlif razılaşmaları nəzərə almaqla öz ölkələrinin ərazisində tətbiq ediləcək vergi münasibətlərinin hüquqi tənzimlənməsi normalarını işləyib hazırlaya və qəbul edə bilər. Beynəlxalq təyinatlı müqavilələr vergi hüququnun uyğun  mənbəyini təşkil edir. Kapitalın hərəkətinin sürətlənməsi zamanıölkənin vergi təhlükəsizliyinin təmin olunması üçün iqtisadi fəaliyyətdə mübadilə proseslərinin inkişafına dair beynəlxalq razılaşmalar, ikiqat vergitutmaya yol verilməməsi və vergi ödəməkdən yayınmanın aradan qaldırılması, informasiya mübadiləsi haqqında və vergi qanunvericiliyinin pozulması halları ilə mübarizədə əməkdaşlıq haqqında razılaşmalar effektiv ola bilər.

2.3. Vergi təhlükəsizliyinin milli iqtisadiyyatın inkişafına və rəqa​bət​qabi​liy​yət​li​li​yi​nə təsirinin  qiymətləndirilməsi

Müasir bazar sisteminin təsiri ilə dövlətin yeni müstəqil vəzifəsi kimi ölkənin iqtisadi təhlükəsizliyinin qorunması vacib məsələlərdən biridir. Təhlükəsizlik ölkənin bütün sahələrində mövcud olan və özünü göstərən çox mürəkkəb sistem, vahid orqanizmdir. Öz məzmununa görə beynəlxalq, regional, milli (dövlət, bölgə və fərdi) təhlükəsizlik formalarını aşağıdakı kimi təsnifatlaşdırmaq olar: hərbi, elmi-texnoloji, sosial, siyasi, demoqrafik, iqtisadi, genetik, informasiya, enerji, mədəniyyət, intellektual və hüquqi təhlükəsizliklər. Şübhəsiz, təhlükəsizlik sistemində iqtisadi təhlükəsizlik prioritet təşkil edir. İqtisadi təhlükəsizlik problemi öz növbəsində kompleks və geniş spektrdə məsələlərin həllini özündə ehtiva edir. Ölkənin iqtisadi təhlükəsizliyi dedikdə, iqtisadi, siyasi, hüquqi şərtlərin elə uyğunsuzluğu dərk olunur ki, onlar uzunmüddətli perspektivdə daha səmərəli üsullarla əhalinin hər nəfərinə maksimum miqdarda iqtisadi resursların dayanıqlı, sabit və dinamik inkişafını təmin etmiş olsun. Dünya birliyinin inkişafının müasir mərhələsi ölkənin milli iqtisadi təhlükəsizliyi ilə birlikdə rəqabət üstünlüklərinin qarşılıqlı asılılığının güclənməsi ilə xarakterizə olunur. Bu proses ayrı-ayrı milli təsərrüfatların mənafelərinə yönəlmiş təhlükələrin intensivliyinin artması ilə nəticələnə bilər.

Dünya arenasında  rəqiblərə qarşı yetərli qədər müqavimət qabiliyyətinin olmaması ölkəni ümidsiz bir subyektə çevirərək, onun iqtisadi artımını zəiflədər. Belə bir şərait ölkənin milli təhlükəsizliyinin azaldılması ehtimalını artıırır. Ümumiyyətlə, dövlətin maraqlarına qarşı ola biləcək təhlükələrə qarşı müqavimət göstərmək vasitəsi kimi, dünya iqtisadi arenasındadıvlətin stabil mövqe əldə etməsinin mümkün yollarıbaş məqsədə çevrilir.Ölkəmizdə əldə olunmuş siyasi stabillik vəziyyəti,  eyni zamanda son zamanlarda islahatların gələcək tərəqqisi məqsədilə üçün yaradılmış geniş sosial-iqtisadi zəmin, artıq bu gün iqtisadiyyatımız qarşısında rəqabət qabiliyyəti nisbətən çox olan birinci əlli dövlət sırasına daxil edilmək məsələsini qarşıya qoyur. Həmin məsələ isə, zənnimizcə, dövlətin iqtisadi təhlükəsizliyinin təmin olumasınınartırılmasınınardıcıllığının real və aktual bir məsələdir. Ölkəmizin iqtisadi təhlükəsizliyinin təmin olunması məsələləri iqtisadi təhlükəsizliyin təmin edilməsi - iqtisadi, sosial, siyasi və mədəni faktorların və onların qarşılıqlı təsirinin iştirak etdiyi müxtəlif fəaliyyətli bir prosesdir.
Bildiyimiz kimi, iqtisadi təhlükəsizlik faktoru  iqtisadi münasibətlərdə iqtisadi təhlükəsizliyin həyata keçirilməsi olan iqtisadi rəqabətqabiliyyətliliyi anlayışı ilə qarşılıqlı əlaqəlidir. İqtisadi təhlükəsizliyin zəifliyi subyektin öz iqtisadi ehtiyaclarını səmərəli mövqeləşdirməyə şərait yaratmır. Səmərəli iqtisadi rəqabətqabiliyyətliliyi iqtisadi təhlükəsizliyi inkişaf etdirir, eyni zamanda subyektə iqtisadi təhlükəsizliyin vacibliyini və  onun hüquqi səlahiyyətini və səmərəsini bir daha yenidən qiymətləndirməyə şərait yaradır. 

Cədvəl 2.1.

ÜDM-un əvvəlki ilə nisbətən artım sürəti, faizlə
	
	2006
	2010
	2011
	2012
	2013
	2014

	ÜDM – cəmi
	134.5
	105.0
	100.1
	102.2
	105.8
	102.8

	O cümlədən:
	
	
	
	
	
	

	Neft-qaz sektoru
	163.2
	101.8
	90.7
	95.0
	101.0
	97.1

	Qeyri-neft sektoru
	111.9
	107.9
	109.4
	109.7
	110.0
	107.0

	Məhsula və idxala xalis vergilər
	110.9
	108.2
	108.3
	106.9
	108.5
	104.9


Mənbə: AR  DSK rəsmi saytı

Ölkədə istehsal edilmiş ÜDM-un daha az hissəsi gəlir şəklində büdcəyə cəlb edilir ki, bu da müəyyən dərəcədə bazar münasibətlərinin inkişaf səviyyəsi ilə əlаqədardır. 2009-2014-cü illər üzrə vergi və tədiyyələrin büdcəyə daxil almаsı aşаğıdakı cədvəldə verilmişdir.

Dünyavi proseslərın iqtisadi tərəqqisinin çevikliyi rəqabətqabiliyyətliliyini gücləndirir ki, bu da dıvlət orqanlarını milli məvqelərin sərt prinsiplərini önə çəkərəkdinamik iqtisadi siyasətin vasitəsilə rəqabətqabiliyyətliliyinin artırılmasını təmin etməyə məcbur edir. Müasir dövrdə bazar alətləri elə təşkil edilməlidir ki, iqtisadi təhlükəsizliyin güclənməsinə yardım etsinlər. İqtisadi təhlükəsizlik məsələsinə olan məvqeləri  və qərarları əvvəlcədən təyin edən bir sıra faktorlar sırasında bəzilərini xüsusi vurğulamaq lazımdır. Əvvəla, ölkə iqtisadiyyatınin vəziyyəti, onun rəqabətqabiliyyətliliyinin ölcü meyarıdır. Digər tərəfdən isə, dünya iqtisadiyyatında rəqabətin güclənməsi, dünya iqtisadi müstəvisində  mövcud yer uğrunda mübarizədir. 

Ölkənin rəqabət qabiliyyətliliyinin yüksəlməsi və belə halda baş verən bütün iri həcmli dəyişikliklər dünya iqtisadiyyatının üzləşmədən qoruna bilməyəcəyi bir çox dəyişkən proseslərin həyata keçirilməsini tələb edir. Eyni zamanda, hər bir dəvlət də həmin çağırışlara öz imkanlarından, xüsusilə də əldə etdiyi inkişaf səviyyəsindən, nail olduğu vasitələrdən çıxış edərək cavab verməli olur. 

Cədvəl 2.2.
2009 - 2014 - cü illərdə Azərbaycan Respublikasında dövlət büdcəsinə vergi daxilolmaları (min. manatlа)

	 
Vergi və digər ödənişlər
	Daxilolmalar (min AZN)


	
	2009
	2010
	2011
	2012
	2013
	2014



	ƏDV
	1 180 280,6
	1 271 462,7
	1 387 662,7
	1 483 585,3
	1 723 917,5
	2 048 656,7

	Aksizlər
	417 368,2
	452 027,4
	417 394, 4
	454 642,4
	511 976,6
	740 292,9

	Mənfəət vergisi
	1 329 192,5
	1 429 824,9
	2 133 993,3
	2 252 223,2
	2 374 791,6
	2 302 887,7

	Mədən vergisi
	121 904,4
	130 074,4
	129 770,0
	125 782,7
	121 480,2
	116162,3

	Torpaq vergisi
	26 235,6
	35 311,2
	35 321,0
	30 596,1
	33 113,2
	35398,5

	Əmlak vergisi
	66 168,7
	101 811,5
	103 867,1
	105 087,4
	125 147,6
	141275,6

	Fiziki şəxslərin gəlir vergisi
	581 873,3
	590 235,1
	715 656,2
	812 958,4
	859 656,6
	980233,5

	Dövlət rüsumu
	72 874,5
	89 519,1
	104 804,8
	103 186,3
	123 229,5
	111082,1

	Yol vergisi
	16 462,8
	15 168,8
	28 095,4
	28 655,3
	24 383,5
	22313,0

	Sadələşdirilmiş vergi
	63 573,7
	65 525,0
	100 425,7
	111 423,2
	119 526,3
	153396,0

	Sair daxilolmalar
	237 465,7
	111 839,9
	318 071,4
	517 226,2
	646 410,8
	461923,1

	Cəmi
	4 113 400,0
	4 292 800,0
	5 475 062,0
	6 025 366,5
	6 663 633,4
	7 113 622,4


Mənbə: www.tаxes.gov.аz. 

Ölkə iqtisadiyyatının səmərəli irəliləyişi ilə hər yeni mərhələ daha çox vəsait tələb edir və burada rəqabətqabiliyyətliliyinə təsir edən bütün faktorların təkcə tarazlı və sistemli inkişafı həmin nailiyyətin əsası kimi çıxış edər. Indiki zamandaölkəiqtisadiyyatına kapital qoyuluşlarının əsas obyektləri mənzil tikintisi, avtomobil yolları, su təminatı və kanalizasiya sistemlərinin quraşdırılması, nəqliyyat, energetika və rabitədir. Belə halda dövlət bu kapital qoyuluşlarını təmamilə maliyyələşdirməli deyil, çünki, həmişə digər vasitələr vardır. Həmin məqsədlə bu bazarın operativ şəkildə yenidən tənzimlənməsi vacibliyi yaranır. Burada misal kimi ölkəmizdə mənzil tikintisi  fəaliyyətini göstərmək olar ki, həmin sektor bütövlükdə özəl mənbələrdən maliyyələşdirilir. 

Respublikamızın təbii mənbələrindən, iqtisadi resurslarından və münasib coğrafi şəraitindən effektiv istifadəni təmin edən iqtisadi siyasətin bəhrəsidir ki, bu gün ölkə mövcud  iqtisadi potensialının inkişaf səviyyəsinə görə dünyanın önçülölkələrindən biri olmuşdur. Ölkəmizin inkişaf sürəti onun dünyaya siyasi və iqtisadi inteqrasiyasına geniş şərait yaratmaqla yanaşı iqtisadiyyatımızın önündə həmin imkanlardan daha da effektiv şəkildə istifadə olunması məsələsini önə cıxarır. Həmin mövqedən, ölkə iqtisadiyyatınin rəqabətqabiliyyətliliyinin əsas elementlərindən  biri olan vergi təhlükəsizliyinin təmin olunması problemlərinin araşdırılması öz aktuallığı ilə vurğulanmalıdır. 
Qeyd etmək lazımdır ki, vergi təhlükəsizliyi sistemi hər bir vətəndaşn, biznes qurumlarının, cəmiyyətin və dövlətin vergi maraqlarını bürüməlidir. Məhz bu baxımdan da, vergi təhlükəsizliyinin subyekt tərkibi biznesin, cəmiyyətin və dövlətin mənafeləri ilə üst-üstə düşür. Vergi təhlükəsizliyinin subyekt strukturunun müəyyənləşdirilməsi isə vergi təhlükəsizliyi konsepsiyasının “cəmiyyətin vergi təhlükəsizliyi”, “biznesin vergi təhlükə sizliyi” və “dövlətin vergi təhlükəsizliyi” kimi anlayışlarla artərəlmasına şərait yaradır. Vergi təhlükəsizliyi sisteminin iqtisadi məzmununa sistemli yanaşmada isə onun ölkənin milli, iqtisadi və maliyyə təhlükəsizliyi sistemlərinin tərkib hissəsi kimi göstərə bilərik. Milli təhlükəsizlik - şəxsiyyətin, cəmiyyətin və dövlətin daxili və xarici təhlükələrdən qorunma sisteminin elə vəziyyətidir ki, bu zaman vətəndaşların konstitutsion hüquqları, azadlıqları, ləyaqətli həyat səviyyəsi ilə yanaşı dövlətin ərazi bütövlüyü və dayanıqlı inkişafı təmin olunur. 

İqtisadi təhlükəsizlik - iqtisadiyyatın və hakimiyyət orqanlarının elə vəziyyətidir ki, xarici və daxili proseslərin ən pessimist inkişaf variantında milli maraqların qorunması və ölkənin müdafiə potensialı təmin olunur. İqtisadi təhlükəsizliyə alternativ yanaşmalarda isə mahiyyətcə müxtəlif və nisbətən fərqli yanaşmanı müşahidə etmək olar: dövlətin iqtisadi təhlükəsizliyi iqtisadi, siyasi, hüquqi, elmi-texniki və başqa amillərin elə adekvatlıöı qəbul olunur ki, onlar uzunmüddətli gələcəkdə də daha  da effektiv yollarla əhalinin hər nəfərinə düşən iqtisadi resursların miqdarının stabil və dinamik inkişafını təmin edə bilsin. Maliyyə təhlükəsizliyi - maliyyə institutlarının elə vəziyyətidir ki, bu zaman xarici və daxili proseslərin ən pessimist inkişaf variantında belə maliyyə sistemi və maliyyə institutlarının harmonik və sosial yönümlü inkişafı təmin olunur. 
Vergi təhlükəsizliyi - vergi sisteminin elə vəziyyətidir ki, bu zaman biznesin, cəmiyyətin və dövlətin vergi maraqlarının daxili və xarici təhdidlərdən qorunması təmin olunur vergi təhlükəsizliyinin təmin edilməsi sistemi dedikdə, iqtisadi təhlükəsizlik səviyyəsinin yüksəldilməsi məqsədilə vergi təhdidlərinin müəyyən edilməsi, proqnozlaşdırılması və aradan qaldırılmasına istiqamətlənmiş hüquqi, təşkilati-inzibati, maddi-texniki və digər vasitələrin məcmusu nəzərdə tutulur. Buna görə də, vergi münasibətlərinin iştirakçılarının – dövləti, biznes nümayəndələrini və cəmiyyəti – vergi təhlükəsizliyi sistemi çərçivəsində bütöv sosial strukturlar kimi qarşılıqlı əlaqə və fəaliyyət kontekstində tədqiq edilməsi daha yaxşı nəticələr verə bilər. Belə inteqrasiya-sistem yanaşma çərçivəsində alınan nəticələr vergi təhlükəsizliyini sosial-iqtisadi kateqoriya olaraq prinsip və elementlərinin vəhdəti çərçivəsində xarakterizə etmək olar. Hər bir dövlətin sosial-siyasi məqsədləri onun müxtəlif sosial dəyərlərə malik olan və fərqli üsullarla təmin edilən vergi təhlükəsizliyini tələb edən iqtisadi fəaliyyət subyektlərinin ictimai münasibətlərinə iqtisadi təsirində təzahür olunur. 

Dünyada baş verən qlobal proseslərin və regional xüsusiyyətlərin düzgün nəzərə alınması əsasında həyata keçirilən siyasət nəticəsində Azərbaycan dövlətinin iqtisadi əsası yarandı. Qeyd etmək lazımdır ki, rəqabətqabiliyyətlilik sahəsində xarici elmi tədqiqatların əsası 16 Avropa ölkəsinin iqtisadi mövqeyinin müqayisəli öyrənilməsi bazası əsasında 1979-cu ildə Dünya İqtisadi Forumun (DİF) sədri professor Klaus Şvab tərəfindən qoyulmuş, beynəlxalq rəqabətqabiliyyətlilik reytinqinin göstəricisi isə ilk dəfə 1986-cı ildə istifadə olunmuşdur. Bu göstərici Harvard Universitetinin professoru Maykl Porterin rəqabətqabiliyyətliliyin formalaşma amilləri və ya deter- minant nəzəriyyəsi əsasında ölkələrin mikroiqtisadi nöqteyi-nəzərdən ətraflı tədqiqini nəzərdə tutur. Rəqabətqabiliyyətliliyin müasir reytinqi Kolumbiya universitetinin professoru Ksavye Sapa-i-Martinin Porterin nəzəriyyəsi əsasında DİF üçün işləyib hazırladığı metoda əsaslanır.
 Belə reytinq ilk dəfə 2004-cü ildə təqdim olunmuş, 2007-ci ildə təkmilləşdirilmişdir. Qeyd edilən metoda uyğun olaraq hər bir ölkəyə on iki meyar, o cümlədən makroiqtisadi statistika, təhsil, bazar həcmi, işçi qüvvəsi bazarının effektivliyi və s. əsasında tərtib edilmiş öz qiyməti verilir. Təzə metodologiyanın fərqi odur ki, reytinqdə iştirak edən bütün ölkələr 3 qrupa bölünür; istehsal amilləri hesabına, ehtiyatlardan istifadə etmənin effektivliyi hesabına və innovasiya fəaliyyəti hesabına inkişaf edənlər. Tədqiqatların yekunu illik il qlobal rəqabətqabililiyyətlilik üzrə hesabatda göstərilir. 

İqtisadi təhlükəsizliyin vacib amillərindən biri dövlətin maliyyə təhlükəsizliyidir, cünki, maliyyə sistemi dövlətin bütün iqtisadiyyatının mühüm şərtlərindən ibarət olub, onun hər bir sferasını bilavasitə müəyyən edir. Bildiyimiz kimi, ölkənin  maliyyə təhlükəsizliyi sistemi belə bir təsnifləşməni nəzərdə tutur: dövlət büdcəsinin təhlükəsiz forması, vergi təhlükəsizliyi, daxili və xarici dövlət borclarının təhlükəsiz forması, pul dövriyyəsi sisteminin təhlükəsizliyi, bank-kredit sisteminin təhlükəsiz vəziyyəti və  qızıl-valyuta ehtiyatlarının təhlükəsiz vəziyyəti. 
Sadalanan hər bir həlqə  bir-biri ilə qarşılıqlı  surətdə bağlıdır, hər bir element isə ümumi sistemin tərkib hissəsidir. 

Ümumiyyətlə vergi təhlükəsizliyinin əsasında aşağıda sadalananlar dayanmalıdır: 
· Vergi təhlükəsizliyinin təmin olunması nəzəriyyəsi problemləri; 
· Vergi siyasətinin optimallaşdırılması məsələləri dövlətin maliyyə siyasətinin mühüm amili kimi; 
· Dövlətin vergiqoyma sahəsində təcrübi fəaliyyətinin həyata keçirilməsində təhlükəsizlik qaydalarına riayət olunmasının tətbiqi problemləri. 
Qeyd edilən məsələlərdən hər biri vahid sənəd kimi dövlətin vergi təhlükəsizliyi strategiyasının tərkib hissəsi, eyni zamanda sərbəst elmi araşdırmanin predmeti kimi cıxış edə bilər. Zənnimizcə, vurğulamaq olar ki, dövlətin vergi təhlükəsizliyinin aktual mövcud problemləri baxımından qeyd edilən istiqamətlərdən ən vacibi sonuncudur. 
Vergi təhlükəsizliyinin infrastruktur təminatı üsullarının effektivliyi səmərəliliyi vergiqoyma sferasında müəyyən proseslərin formalaşmasından ibarət olub, vergi ödəyicisinin həmişə olduğu kimi vergiqoymanın səmərəli sisteminin seçilməsinə can atmasını artırmalıdır ki, bu da mövcud bazar münasibətləri və daim yenilənən vergi qanunvericiliyi şəraitində mürəkkəb çoxamilli məsələdir. Vergi təhlükəsizliyinin təmin olunmasının infrastrukturlu mexanizmləri institusional alətlərlə qarşılıqlı əlaqədə olan və dövlətin, biznesin və cəmiyyətin vergi mənafelərinin tənzimlənməsi və qorunması məsələlərinin daha savadlı  həll olunmasını təmin edən əlavə elmi baxışlar, prinsip və metodların cəmidir. Vergi sisteminin kifayət qədər qəliz və  eyni zamanda həmişə  yenilənən sistem olduğu ilə əlaqədar olaraq, dövlətin və vergi ödəyicilərinin vergi təhlükəsizliyinə təsir edən infrastruktur metodlarının əsasında sadalanan modellər dayana bilər :
 • Klassik model belə izah olunur ki, dövlət və biznes özünün uzun dövrlü maliyyə sabitliyini dövlətin milli mənafeləri, inzibati-ərazi strukturu, dövlət- özəl maliyyə vasitələrinin bölüşdürülməsi istiqamətləri və iqtisadiyyatın müxtəlif sferalarının tənzimlənməsinə uyğun olaraq dövlətin sosial-iqtisadi irəliləyişimim müxtəlif zamanlarında strateji və taktiki problemlərin həllinə istiqamətlənmiş vergi preferensiyaları sistemindən istifadə olunmasına səy göstərir. Belə bir vəziyyətdə vergi təhlükəsizliyinin təmin olunması məqsədilə qərarların qəbul olunması bazar mexanizmlərinin stabil fəaliyyət göstərməsii və makro və mikroiqtisadi problemlərin tənzimlənməsi məqsədilə vergiqoymanın hərtərəfli yollarının sadə hesablamalarının nəzərə alınması, eyni zamanda istənilən dövlət üçün daha səmərəli  nəticənin seçilməsi ilə əlaqədardır. Belə yanaşma zamanı vergi riskləri cüzidir. Çünki, bütün tərəflər özünü çətin situasiyalardan və eyni zamanda xarici və daxili təhlükələrdən qorumaq istəyindədir. 
• Vergi təhlükəsizliyinin təmin edilməsinin infrastruktur metodlarının innovasiya modeli maksimum resurs veriminə nəzərdə tutulmaqla, vergiqoymanın bütün sahələrində innovasiya yanaşmalarının işlənib hazırlanmasına və real tətbiqinə yönəldilmiş daha intellektual yanaşma ilə xarakterizə olunur. Belə model vergi siyasətinin və vergiqoymanın təkmilləşdirilməsinin yeni yollarının axtarılmasına, həmçinin, həm dövlətin, həm də biznesin maraqlarının qorunması səviyyəsində innovasiya istiqamətində vergi təhlükəsizliyi sisteminin yaradılmasına əsaslanır. 
İqtisadi böhranlar şəraitində idarəetmə qərarlarının qeyri-standart qəbul edilməsi dövrü başlanır ki, burada biznesin rəqabət mövqelərinin güclənməsində və biznesin yaşamasında həlledici rolu müxtəlif vergi sxemlərinin daimi axtarışı və tətbiqi qabiliyyəti oynayır. Klassik modeldən fərqli olaraq, innovasiya modeli vergi təhlükəsizliyinin yüksək riskli təminat metodlarını seçir, yəni yüksək qeyri-müəyyənlik dərəcəsini seçir ki, bu da əlavə gəlirlərin əldə edilməsi ilə əlaqədardır. Zidd maraqların birliyində və mübarizəsində vergi təhlükəsizliyinin təmin edilməsinin müxtəlif innovasiya metodları qurulur ki, bu da iqtisadi təhlükəsizlik nəzəriyyəsinin inkişafının hərəkətverici qüvvəsidir. Müxtəlif ölkələrin milli vergi təhlükəsizliyi sisteminin üstünlükləri və ya nöqsanları sahibkarlar üçün biznes fəaliyyətindən maksimum dərəcədə səmərəli nəticə əldə etməyə cəlb edən müəyyən vergi riski ilə bağlıdır. Potensial investorlar Rusiyada vergi təhlükəsizliyi sisteminin dünya birliyində qəbul edilmiş vergi norma və prinsiplərinə uyğun gəlməsi dərəcəsindən asılı olaraq, öz investisiyalarının cinayətkar təcavüzlərdən hüquqi müdafiəsinin dərəcəsini qiymətləndirirlər. 
Azərbaycan Respublikasının vergi təhlükəsizliyinin təmin edilməsi Azərbaycan vergi orqanlarının üzərinə düşür. Onların fəaliyyəti vergi inzibatçılığının gedişində, eyni zamanda, xəbərdarlıq metodlarından istifadə və vergi təhlükəsizliyi risklərinin aşkara çıxarılması ilə bağlıdır. Lakin vergi orqanlarının fəaliyyətinin müxtəlif elementləri ölkənin vergi təhlükəsizliyinin təminatı sistemində müxtəlif yerləri tutur. Bu fərqləri nəzərdən keçirmək üçün vergi orqanlarının Azərbaycan Respublikası Vergi Məcəlləsində təsbit olunmuş öhdəlikləri siyahısına müraciət etmək lazımdır. Burada vergi orqanlarının əsas öhdəlikləri aşağıdakılardır:
- vergilər haqqında qanunvericiliyə riayət edilməsi; 
- vergilər haqqında qanunvericiliyə riayətə nəzarətin həyata keçirilməsi, təşkilatların və fiziki şəxslərin uçotunun aparılması; 
- vergi ödəyicilərinə və digər subyektlərə vergiqoyma məsələləri üzrə informasiyanın təqdim edilməsi; 
- artıq tutulmuş vergi və yığımların qaytarılması haqqında qərarların qəbul edilməsi; 
- vergi sirrinin qorunmasına riayət və s. 
Dövlətin vergi təhlükəsizliyinin təmin olunması baxımından vergilər haqqında qanunvericiliyə əməl olunmasına  nəzarət üzrə vergi orqanlarının fəaliyyəti  daha vacibdir. Bu fəaliyyətin həyata keçirilməsi vaxtı vergi orqanları vergi yoxlamaları keçirir, qarşılıqlı razılaşmalara uyğun olaraq nazirliklər və dövlət qurumları vergi və vergi cinayətləri, həyata keçililən tədbirlər və aparılan yoxlamalar haqda onlarda olan mövcud məlumatlarla təmin edilir.Bildiyimiz kimi vergi nəzarəti uçot və hesabatların yoxlanması, gəlirin  əldəolunması məəqsədilə və digər formalarda istifadə edilən binalara və ərazilərə baxış yolu ilə həyata keçirilir. Vergi yoxlamalarının həyata keçirilməsi zamanı üzə çıxan, xüsusiyyəti və ictimai təhlükəsi səviyyəsindən asılı olaraq hüquq pozuntuları vergi hüquq pozuntuları (vergi məbləğinin köçürülməməsi, vergi bəyannaməsinin təqdim olunmaması və digər), inzibati hüquq pozuntuları (həbs qoyulan əmlakdan istifadəolunması  prosedurlarınıntəmin edilməməsi və digər) və vergi cinayətləri formasında müəyyənləşdirilir. Bu baxımdan məhz vergi cinayətləri genişləndikdə vergi təhlükəsizliyi üçün daha böyük risk ehtimalları meydana çıxır.  Onu da vurğulamaq lazımdır ki, ölkəmizdə əldə olunmuş  siyasi sabitlik vəziyyəti, eyni zamanda son illərdə həyata keçirilən islahatların gələcək uğuru məqəsədilə yaradılmış mürəkkəb sosial-iqtisadi zəmin, fikrimizcə, artıq indiki gündə ölkə iqtisadiyyatının qarşısında rəqabət qabiliyyəti daha artıq olan ilk əlli ölkə sırasına daxil edilməsinə şərait qurmuşdur.
Yuxarıda qeyd edilən bu istiqamət, zənnimizcəölkənin iqtisadi təhlükəsizliyimizin təmin olunmasının daha da artırılmasının davam etdirilməsinin real və bununla yanaşı, iri həcmli ictiqamətdir.Dünya təcrübəsi göstərir ki, iqtisadiyyatın müasirləşdirilməsinin ardıcıldavam olunması və ölkımizdə innovasiya sisteminin qurulmasıölkə təsərrüfatını üstün xammal ixracı inkişafı sahəsindən çıxarmağa şərait yaradacaq və emal sferalarının artım dinamikasına hərtərəfli təkan verəcək, dıvlətin dünya təsərrüfatında rəqabətqabiliyyətliliyini və onun dünya iqtisadi müstəvisinə bərabər hüquqlu inteqrasiyasını hərtərəfli təmin olunmasına xidmət edəcəkdir. Eyni zamanda, zənnimizcə, vergi hüquq pozuntuları risklərinin də roluna da xüsusi yanaşmaq zəruridir.Həmin məsələlər bir də onunla təhlükəli hesab edilir ki, vergi sahəsində korrupsiyahalları  iləeyniləşərək kütləvi məzmun daşıya bilər və sonda isə vergi ödəyəcilərinin hərəkət qaydalarında baş verən və təbii kimi görünən vergi hüquq pozuntuları kimi qəbul olunması istiqamətində ictimai şüur transformasiyası ilə nəticələnəcəkdir. Bu isə, dövlətin stbil və normal fəaliyyət göstərən vergi sisteminin mənəvi dayaqlarının məhv olması ehtimalları üçün bazaformalaşdıra bilər.ölkəmizdə həyata keçirilməkdə olan əsaslı  iqtisadi siyasət dövlətin iqtisadi təhlükəsizliyi səviyyəsinin əhəmiyyətli dərəcədə artırılmasına səbəb olmuşdur. 

Dünyada  öncül reytinq təşkilatlarının, Dünya İqtisadi Forumunun, Dünya Bankının və digər öncül beynəlxalq qurumların iqtisadi inkişaf, rəqabətqabiliyyətlilik və biznes mühitinin müəyyənləşdirilməsi üzrə hesabatları həmin faktı yenidən təsdiqləyir. Vergi riskləri məsələlərinə aid  elmi təfəkkürün birtərəfli istiqamətini xüsusiləgöstərmək istərdim. Müasir araşdırmalar  vergi riskləri problemlərinə həsr edilir, onları müstəsna olaraq vergi ödəyicisinin risk ehtimalının azaldılması mövqeyindən nəzərdən keçirilir. Burada vergi qanunvericiliyindən yayınmanıngeniş hal alması ilə əlaqədar dövlətin, cəmiyyətin riskləri barədə problemin qoyuluşu və bu mənfi istiqamətin minimallaşdırılması əlamətləri yoxdur. Belə bir situasiyanınsəbəbi  isə məlumdur: istənilən cəmiyyətdə elə qüvvələr mövcuddur ki, onlar vergi ödəyicilərinin risklərinin azaldılmasında maraqlıdır, lakin dövlət büdcəsi üçün vergi təhlükəsizliyi risklərinin minimallaşdırılmasınahəvəsləndirmə yoxdur. Deməli, ölkəmizdə vergi təhlükəsizliyi məsələsinə nəzəri və təcrübi yanaşmalarda bu boşluğun doldurulması zərurəti vacibdir.
III FƏSİL. VERGİ TƏHLÜ​KƏ​​SİZ​Lİ​YİNİN  İQTİSADİ  İNKİŞAFA TƏSİ​Rİ​NİN ARTIRILMASI İSTİQAMƏTLƏRİ

3.1. Vergi təhlükəsizliyinin normativ-hüquqi təminatının təkmilləşdirilməsi yolları

İqtisadiyyatın vergi tənzimlənməsinin normativ hüquqi bazasını formalaşdırmadan mütərəqqi vergi sisteminin yaradılması, səmərəli vergitutma sistemini yaratmadan isə iqtisadiyyatda bazar islahatlarının həyata keçirilməsi mümkün deyildir. Bu sistem iqtisadiyyatın tənzimlənməsində, büdcə gəlirlərinin formalaşdırılmasında, sosial yönümlü iqtisadiyyatlı bütün ölkələrdə inflyasiyanın qarşısının alınması və qiymət artımının məhdudlaşdırılmasında dövlət maraqlarının əsas daşıyıcısıdır. Təkrar istehsal prosesinin iştirakçılarının maraqlarını ifadə etməklə vergi sistemi onların tarazlığını və ictimai tərəqqini təmin edir. Vergi münasibətləri yenidən bölüşdürücü xarakterli münasibətlər olduğundan ictimai tərəqqi onların inkişaf səviyyəsindən asılıdır. 
Vergi münasibətlərinin təkmilləşdirilməsi bütün hökumətlərin fəaliyyətinin ən çətin sahəsidir. Beləliklə, vergitutmanın təkmilləşdirilməsi möhkəm iqtisadi bazisin yaradılması və stabil ictimai inkişafa nail olunması ilə sıx surətdə bağlıdır. Vergi tənzimlənməsinin səmərəli olması bu məsələlərin vaxtında və düzgün həll edilməsindən əhəmiyyətli dərəcədə asılıdır. Vergi tənzimlənməsi həyata keçirilərkən bir qayda olaraq vergi sistemini sadələşdirməyin elə bir üsulundan istifadə edilmə- lidir ki, problemlərlə qarşılaşmadan onun nəzərə çarpacaq dərəcədə iqtisadi səmərəliliyinə nail olmaq mümkün olsun. Vergi sisteminin sadələşdirilməsi tənzimləyici vergilərdən imtina edilməsinə gətirib çıxarmamalı, müvafiq səmərəli vasitələrindən istifadə etməklə qarşıya qoyulan məqsədlərə nail olunmalıdır.
 Beləliklə, vergi islahatlarının həyata keçirilməsi prinsiplərinin seçilməsi yalnız vergitutmanın optimallaşdırılması prinsipinə, həm də ölkədə islahatların iqtisadi və sosial-siyasi imkanlarına əsaslanır. Vergi sistemində aparılan islahatların təklif olunan konsepsiyaları bir-birindən əhəmiyyətli dərəcədə fərqlənir. Bu zaman qarşıda duran əsas vəzifə bu və ya digər vergi konsepsiyasını formalaşdırarkən nədən çıxış etməyin müəyyənləşdirilməsidir. 
Əsas kimi mövcud vergi sistemi götürülməli və onun alt sistemlərində müəyyən dəyişikliklər aparılmalıdır. Bunlar vergi tənzimlənməsinin normativ-hüquqi bazasının daha da təkmilləşdirilməsi yolu ilə mümkündür. Bu baxımdan yanaşsaq, iqtisadiyyatın vergi tənzimlənməsinin normativ-hüquqi bazasının formalaşdırılması məsələləri olduqca aktualdır. 

Ölkədə vergi tənzimlənməsinin normativ-hüquqi təminatı kimi, qanunların və bu qanunlara adekvat olaraq qəbul olunmuş  normativ-hüquqi aktların cəmi nəzərdə tutulur. Dövlətin vergi sisteminin normativ-hüquqi bazası, əsasən, konstitusiya hüququna, sonra isə mülki, inzibati, cinayət və maliyyə hüquqlarına əsaslanmalıdır. 
Ümumiyyətlə, vergi tənzimlənməsinin normativ-hüquqi təminatı aşağıdakı funksiyaları yerinə yetirir: 
-tətbiq edilən vergi növlərinin təyin olunması; 
- vergilərin tutulması və ödənilməsi prosedurlarının müəyyən olunması; 
- vergi ödəyicilərinin və dövlət vergi strukturlarının vergitutma problemləri ilə əlaqədar hüquq və vəzifələrinin təyin olunması; 
-ölkədə vergi qanunvericiliyinin pozulması hallarına görə vergi məsuliyyəti tədbirlərinin və onların tədbiqi prosedurlarının müəyyənləşdirilməsi.
Ümumiyyətlə, müvafiq qanunvericilik aktlarının layihələrinin formalaşdırıl​ma​sındaqeyd olunanların həyata keçirilməsini uyğun hesab etmək olar:
· vergitutma və vergi nəzarəti problemləri ilə bağlı normativ hüquqi aktların layihələrinin hazırlanması zamanı ictimaiyyətin  fəal iştirakının təmin olunması; 
· ölkə vətəndaşlarının, özəl bölmə strukturlarının, kütləvi informasiya vasitələrinin və müstəqil ekspertlərin iştirakı ilə ictimai dinləmələrin həyata keçirilməsi; 
· vətəndaşların, özəl bölmə strukturlarının, kütləvi informasiya vasitələrinin və müstəqil ekspertlərin qanunvericilik təşəbbüsünün subyektlərinə qanun layihələrinin təklif etmələrinin həvəsləndirilməsi; 
· qanunvericilik sferasında verilmiş təklif və rəylərin qiymətləndirilməsi və nəzərə alınması. 
Ümumiyyətlə, vergi sisteminin ən əsas atributlarından biri onun normativ-hüquqi bazasının stbilliyidir ki, bu isə öz növbəsindəözəl sektorun inkişafı və xarici investorların ölkəyə cəlb edilməsi üçün əlverişli, münbit şərait təmin edir.  Belə ki, vergi sisteminin təkmilləşdirilməsində və onun müasir tələblərə uyğun səviyyəyə çatdırılmasında informasiya təminatının əhəmiyyəti vacibdir. 
Qeyd etmək lazımdır ki, vergi sisteminin informasiya təminatının müasir tələblərə münasib səviyyəyə çatdırılması yolundaəhəmiyyətli addımlardan biri sistemin demək olar ki, tamamilə elektronlaşdırılmasıdır. Belə ki, vergi məsələlərini tənzimləyən normativ hüquqi aktların vahid elektron bazasının formalaşması məqsədəmüvafiqdir. Göstərilən məsələnin həlli məqsədlə aşağıda sadalananlar nəzərə alınmalıdır. 
- elektron bazanın daimi olaraq yeniləşdirilməsi;
- elektron bazanın daim işlək vəziyyətdə saxlanılmasının təmin edilməsi; 
- mövcud elektron bazanın ictimaiyyət üçün açıq olmasının təmin edilməsi. 
Ümumiyyətlə, vergi sistemi bütövlükdə idarəetmə münasıbətlərinin tələblərinə, ictimai-siyasi həyatda baş verən demokratikləşmə proseslərinə uyğunlaşdırılmalı, onun planlaşdırma, əlaqələndirmə, tənzimləmə, nəzarət və digər funksiyaları fərqli məzmun və formada tədbiq olunmalıdır. Belə ki, vergiqoyma sferasında  idarəçilik və vergi nəzarəti dövlət idarəçiliyinin və vergi nəzarətinin ümumi tərkib hissəsi kimi başqa idarəçilik və nəzarət formalarından  xeyli dərəcədə fərqlənir. Çünki,vergi inzibatçılığı və vergi nəzarətinin obyektini müxtəlif vergi növləri, vergi sistemi və demək olar ki, bütövlükdə vergi hüquq münasibətləri təşkil edir. Vergi inzibatçılığı məzmunca vergiqoyma sferasında səlahiyyətli dövlət qurumlarının həyata keçirdiyi idarəçilik fəaliyyətidir. Vergi inzibatçılığı iqtisadiyyatı idarəetmənin bir sahəsi olmaqla, idarəetmə prosesinin bir həlqəsidir. Demək olar ki, vergitutmanın idarə olunması vergiləri idarəetmə obyekti olmaqla yanaşı, eyni zamanda sosial-iqtisadi proseslərin tənzimlənməsi aləti kimi çıxış edən ümumi, sistemli bir anlayışdır. Belə ki, vergi inzibatçılığı bir tərəfdən dövlət büdcəsinin gəlirlərinin formalaşdırılmasının idarə olunması üzrə vergi orqanı işçilərinin məqsədyönlü əmək fəaliyyəti, başqa bir tərəfdən isə vergi münasibətlərinin iştirakçısı olan qurumların idarə olunmasıdır. Vergi sistemində idarəetməni təkmilləşdirmək, vergitutma bazasını artırmaq, vergi xidmətini müasir standartlara uyğundırmaq və istiqamətində həyata keçirilən tədbirlər vergi sisteminin inkişafında xüsusi əhəmiyyət kəsb edir. 
Bildiyimiz kimi, vergi sistemi sfersında həyata keçirilən islahatlar respublikanın müstəqillik qazandığı gündən bu günədək hələ də davam etməkdədir. Ölkəmizin vergi sistemində islahatların həyata keçirilməsi Konstitusiyamızın tətbiq olunması, vergi sisteminin effektiv fəaliyyətini tənzimləyən qanun və digər qanunvericilik aktlarının qəbul edilməsi, müxtəlif vergi növləri, onların toplanması, dərəcələrinin təyin olunması, stimullaşdırıcı xarakterinin saxlanılması, iqtisadiyyatın inkişafına təsir mexanizminin icra olunması ilə əlaqədardır.
Bütün zamanlarda iqtisadi proseslərin vergi tənzimlənməsinin normativ hüquqi bazasının formalaşması ölkəmizdə həyata keçirilən iqtisadi siyasət çərçivəsində vergi sistemində həyata keçirilən islahatların vacib istiqamətlərindən birini də qanuvericilik bazasının təkmilləşdirilməsi təşkil etmişdir. Belə ki, vergi qanunvericiliyinin təkmilləşdirilməsi zərurəti onunla əlaqədar əsaslanır ki, əsası hələ keçmiş sovet zamanında qoyulmuş mövcud vergi sistemi müasir iqtisadi şəraitə heç də uyğun gəlmirdi. Müstəqilliyimizin ilk dövrlərində qanunvericilikdə mövcud olan boşluqlar, habelə bu qanunvericiliyə olunmuş çoxsaylı əlavə və dəyişikliklər, qanunlar, təlimatlar və başqa normativ-hüquqi sənədlər arasında olan fərqliliklər vergi qanunvericiliyini daha da mürəkkəbləşdirmiş və onda bir çox boşluqların yaranmasına səbəb olmuçdur. Bu isə, öz növbəsində vergidən yayınma hallarının çoxalması, vergilərin vaxtlı-vaxtında ödənilməməsi və digərmənfi hallarla nəticələnirdi. Həmin dövrlər vergitutma sahəsində müxtəlif zamanlarda qəbul olunmuş bir çox qanunlar və digər normativ-hüquqi aktlar ölkədə həyata keçiriləniqtisadi islahatların tələblərinə cavab vermirdi və əsasən də onların tətbiqinə çoxlu maneçiliklər göstərirdi. Ölkə iqtisadiyyatının sürətli inkişafı və işgüzarlığın aktiv şəkildə yüksəlməsi qanunvericilik bazasının  da təkmilləşdirilməsinin vacibliyini artırmışdır. 
Hal-hazırda ölkədə iri miqyaslı iqtisadi dəyişikliklərin baş verməsi, iqtisadiyyatın hərtərəfli inkişafı, hər il yeni müəssisə və sahibkarlıq subyektlərinin fəaliyyətə başlaması vergi ödəyicilərinin maddi marağının yüksəlməsi, dövlət tərəfindən sahibkarlara köməyin yeni metodlarının tətbiq edilməsi, vergi yükünün azaldılması və vergilər sferasında qanunvericilik bazasının təkmilləşdirilməsi ilə müşayiət edilmişdir. 
Qeyd etmək lazımdır ki, Vergi Məcəlləsinin tətbiq olunduğu ilk zamanlardan başlayaraq, onun müddəalarının beynəlxalq normalar çərçivəsində müasir iqtisadi vəziyyətə daha da adoptasiya olunması istiqamətində proseslərin həyata keçirilməsi davam etdirilmişdir. Hazırki şəraitdə vergi qanunvericiliyinin təkmilləşdirilməsinin nəzəri müddəaları vergi ödəyicilərinin hüquqlarının artırılması, vergi güzəştlərinin azaldılması, vergidən yayınma hallarına qarşı effektiv mübarizənin təşkili, əlverişli investisiya mühitinin formalaşdırılmasından  ibarət olmuşdur. Bildiyimiz kimi, ötən illər ərzində vergi sistemi vasitəsilə ölkə iqtisadiyyatının stimullaşdırılması və regionların sosial-iqtisadi inkişafının dəstəklənməsi məqsədilə  bir çox vacib işlər görülmüşdür. Belə ki, qanunvericiliyin təkmilləşdirilməsi məqsədilə ölkədə sabit vergi mühitinin formalaşmasına, vergi yükü azaldılmasına, vergi güzəştləri sisteminin tətbiq olunmasına, azad sahibkarlığın həvəsləndirilməsinə, vergi ödəyicilərinin hüquq və mənafelərinin qorunmasına xidmət edən maddələr Vergi Məcəlləsinə əlavə olunmuşdur. Belə ki, son on  ildə mənfəət vergisinin dərəcəsi 27 faizdən 20 faizə, ƏDV-nin dərəcəsi 20 faizdən 18 faizədək azaldılmış, fiziki şəxslərin gəlir vergisinin hesablanması sadələşdirilərək, bu verginin hesablanması şkalası 6 pilləlidən 2 pilləliyə endirilmiş, iki vergi dərəcəsi (14% və 25%) saxlanılmış, fiziki şəxslərin 14 faiz dərəcəsi ilə vergiyə cəlb olunan aylıq gəlirlərinin maksimum həddi 2500 manatadək artırılmışdır. Belə ki, vergi qanunvericiliyinin təkmilləşdirilməsi çərçivəsində vergi hüquqpozmalarına qarşı mübarizənin artırılması və əlavə dəyər vergisi inzibatçılığının səmərəliliyinin artırılması məqsədilə 2008-ci ilin əvvəlindən etibarən ƏDV-nin ödənilməsi prosesinin təkmilləşdirilməsi məqsədilə vahid depozit hesab tətbiq olunmuşdur. Aqrar sektorun inkişafını sürətləndirmək məqsədilə kənd təsərrüfatı istehsalçıları torpaq vergisi istisna edilməklə, bütün vergilərdən azad olunmuş, fiziki şəxslərin əmanətləri üzrə ödənilən faiz məbləğlərindən gəlir vergisinin tutulmasına güzəştlər tətbiq olunmuş, bankların, sığorta və təkrarsığorta şirkətlərinin mənfəətinin nizamnamə kapitalının artırılmasına yönəldilmiş hissəsi mənfəət vergisindən azad edilmişdir. Həmin müddət ərzində mütəmadi olaraq ölkədə əlverişli investisiya mühitinin formalaşması və vergi ödəyicilərinin qanuni maraqlarının qorunması məqsədilə Vergi Məcəlləsinə əlavə və dəyişikliklərin edilməsi haqqında təkliflər işlənmiş və bu təkliflər “Azərbaycan Respublikasının Vergi Məcəlləsinə əlavələr və dəyişikliklər edilməsi haqqında” Azərbaycan Respublikası qanunlarında öz əksini tapmışdır. Azərbaycan Respublikası Prezidentinin 11 fevral 2004-cü il tarixdə təsdiq etdiyi “Azərbaycan Respublikası regionlarının sosial-iqtisadi inkişafı (2004-2008-ci illər) Dövlət Proqramı”, habelə 14 aprel 2009-cu il tarixli “Azərbaycan Respublikası regionlarının 2009-2014-cü illərdə sosial-iqtisadi inkişafı Dövlət Proqramı”nın uğurla həyata keçirilməsi nəticəsində ölkəmizdə qeyri-neft sektorunda əhəmiyyətli nəticələr əldə olunmuşdur. 
Nəticədə isə, bu və digər inkişaf proqramları nəticəsində bölgələrin siması gözəlləşmiş, sahibkarlığın inkişafı, yeni təsərrüfat subyektlərinin fəaliyyətə başlaması, iş yerlərinin açılması məqsədilə kompleks addımlar atılmışdır. Qeyd edək ki, büdcə qanunvericiliyi aktlarına uyğun olaraqölkəmizdə istehsal olunan və qiymətləri tənzimlənən məhsulların ixracı zamanı məhsulların kontrakt (satış) qiyməti ilə (ixracla əlaqədar xərclər çıxılmaqla) ölkədaxili topdansatış qiyməti arasındakı fərqdən dövlət büdcəsinə əvvəlki illərdə də olduğu kimi 2015-ci ildə 29 faiz həcmində yığım müəyyən olunmuşdur. 
Ölkəmizin vergi sisteminin tərkib hissəsi olan yerli vergilərin hesablanması və ödənilməsi prosedurları, vergi ödəyicilərinin və bələdiyyələrin vergi xidməti orqanlarının hüquq və vəzifələri, vergi nəzarətinin forma və metodları, vergi qanunvericiliyinin pozulmasına görə məsuliyyət, bələdiyyələrin vergi xidməti orqanlarının və onların vəzifəli şəxslərinin hərəkətlərindən (hərəkətsizliyindən) şikayət olunması qaydaları yerli vergi və ödənişlərə dair qanunvericiliyə uyğun olaraq həyata keçirilir. Yerli (bələdiyyə) vergi və ödənişlərə dair qanunvericilik Azərbaycan Respublikasının Konstitusiyasından, Azərbaycan Respublikasının Vergi Məcəlləsindən, “Bələdiyyələrin statusu haqqında” və “Bələdiyyələrin maliyyəsinin əsasları haqqında”, “Yerli (bələdiyyə) vergilər və ödənişlər haqqındaAzərbaycan Respublikasının Qanunlarından, habelə bu qanunlara müvafiq qəbul olunmuş digər qanunvericilik aktlarından ibarətdir. Yerli vergilərin dərəcələri vergi qanunvericiliyində təsbit edilmiş hədlər daxilində müəyyən olunur. Belə ki, vergi qanunvericiliyinə uyğun olaraq bələdiyyələr öz ərazilərində vergi ödəyicilərinin ayrı-ayrı təbəqələrini yerli vergilərdən tam və yaxud da qismən azad etmək, vergi dərəcəsini aşağıendirmək haqda qərar qəbul edə bilər. 
3.2. Qlobalaşma şəraitində iqtisadi inkişafın təmin edilməsi məqsədil vergi təhlükəsizliyinin səmərəiiyinin yüksəldilməsi istiqamətəri

Dünya ölkələrinin təcrübəsi göstərir ki, müasir dünyada qlоballaşan İqtisadiyyatın sərt tələblərinə cavab verə bilən milli İqtisadiyyatın fоrmalaşması xeyli dərəcədə ölkənin sоsial – iqtisadi inkişaf göstəricilərinin оptimal səviyyəsinin təmin edilməsindən asılıdır. Məhz bu mənada Azərbaycanın milli- iqtisadi təhlükəsizlik sisteminin fоrmalaşdırılmasında ölkənin sоsial-iqtisadi inkişaf göstəricilərinin, İqtisadi təhlükəsizliyin beynəlxalq təcrübədə sınaqdan çıxmış müvafiq astana kəmiyyətləri ilə müqayisə оlunması mühüm əhəmiyyət kəsb edir. Bunun üçün isə əvvəlcə, respublikamızda İqtisadi təhlükəsizliyin təmin оlunmasının müasir vəziyyəti təhlil edilməli və оnların indikatоrları qiymətləndirilməlidir.
Sоn illər Azərbaycan İqtisadiyyatında müsbət meyllər daha da güclənmiş və İqtisadi artım tempi ən yüksək həddə çatmışdır. Nəticədə makrоİqtisadi sabitlik daha da möhkəmlənmiş, yüksək sоsial – İqtisadi artıma nail оlunmuşdur. 
Ölkə iqtisadiyyatında struktur islahatlarının aparılması, özəlləşdirmə və tоrpaq – aqrar islahatlarının uğurla reallaşması, İqtisadiyyatın tarazlı inkişafı üçün qeyri – neft sektоrunun inkişafı nəticə etibarilə ölkənin müstəqil İqtisadi dayaqlarının daha da möhkəmlənməsinə gətirib çıxarmışdır. Dayanıqlı iqtisadi artımın təmin edilməsində həlledici rоl оynayan mühüm daxili amil kimi ölkədə sahibkarlıq fəaliyyəti daha da canlanmış və dövlətin sahibkarlıq fəaliyyətinə hərtərəfli dəstəyi xeyli güclənmişdir. Bütün bunların nəticəsində bazar münasibətlərinin əsas daşıyıcısı оlan özəl sektоrun ÜDM-də payı əhəmiyyətli dərəcədə artaraq 85,0 faiz təşkil etmiş, qeyri-neft sektоrunun resurs pоtensialının səmərəli reallaşması üçün münbit institusiоnal zəmin yaranmış, bu sahədə investisiya mühiti xeyli yaxşılaşmışdır. Respublikada biznes və sahibkarlıq fəaliyyətinin eləcə də məhsul istehsalı həcminin genişlənməsində daxili tələbin artması da mühüm rоl оynamışdır. Eyni zamanda bütün kоmpоnentlər üzrə daxili tələbin artımı da öz növbəsində İqtisadiyyatın bütün sahələrində İqtisadi fəallığın canlanmasına şərait yaratmışdır. 
Qeyd etmək lazımdır ki, dövlətin xarici iqtisadi fəaliyyətinin tənzimlənməsində tarif aparatının rolu yüksəkdir. Belə ki, qeyri-tarif tənzimlənmələrindən fərqli olaraq, tarif tənzimlənməsi əsas etibarı ilə özünün keçərlilik və daimilik xüsusiyyəti ilə fərqlənir. İdxal-ixrac əməliyyatlarının daha da təkmilləşdirilməsi məqsədilə “Azərbaycan Respublikasında xarici ticarətin daha da liberallaşdırılması haqqında” Azərbaycan Respublikası Prezidentinin 1997-ci il 24 iyun tarixli 609 nömrəli Fərmanı ilə təsdiq olunmuş “Azərbaycan Respublikasında idxal-ixrac əməliyyatlarının tənzimlənməsi Qaydaları”na mütəmadi olaraq əlavə və dəyişikliklər olunur.Hazırda Azərbaycana idxal olunan əmtəələrdən gömrük dəyərinə əsasən hesablanan 0- 15 faiz dərəcəsi ilə rüsum tutulur. Aksiz bəzi növ mallara, eyni zamanda içməli spirtə, spirtli içkilərə, tütün məmulatlarına və Vergi Məcəlləsində göstərilən digər məhsullara tətbiq edilir. 
Respublikamız dərəcəsi 18% olmaqla, məqsədli ƏDV prinsipini qəbul etmişdir ki, bu da hər hansı əmtəənin gömrük dəyərindən tutulur (tətbiq olunan gömrük prosedurundan asılı olaraq, idxal rüsumu və həmçinin aksizli məhsular üçün aksiz nəzərə alınmaqla). Bəzi məhsul kateqoriyalarına və əmtəə növlərinə ƏDV tətbiq edilir və ya  0 faiz dərəcəsi ilə tətbiq edilir. İxrac (metal ixracından başqa) dövlət rüsumlarından azaddır. Ölkəmizin gömrük ərazisinə daxil olan, bu ərazidən aparılan, tranzitlə keçirilən məhsullara və nəqliyyat vasitələrinə tətbiq olunan ümumi qaydaları və prosedurların səmərəliliyini daha da artırmaq məqsədilə Azərbaycan Respublikasının Gömrük Məcəlləsi Azərbaycan Respublikasının 24 iyun 2011-ci il tarixli qanunu ilə yeni redaksiyada təsdiq olunmuş, “Azərbaycan Respublikası Gömrük Məcəlləsinin təsdiq edilməsi haqqında” Azərbaycan Respublikası Qanununun tətbiqi barədə” Azərbaycan Respublikası Prezidentinin 15sentyabr 2011-ci il tarixli 499 nömrəli Fərmanına əsasən yeni məcəllə 01yanvar 2012-ci il tarixdən qüvvəyə minmişdir. Yeni redaksiyada qəbul edilmiş “Gömrük tarifi haqqında” Azərbaycan Respublikası Qanunu (13 iyun 2013-cü il, № 687-IVQ) Azərbaycan Respublikasında gömrük tarifinin formalaşdırılması və tətbiqi, həmçinin Azərbaycan Respublikasının gömrük sərhədindən keçirilən mallardan gömrük rüsumlarının tutulması qaydalarını müəyyənləşdirir. 
Hazırda ölkəmizdə vergi sahəsində agent təşkilatların mövcudluğuna baxmayaraq, onlar qeyri-rəsmi fəaliyyət göstərirlər. Bu baxımdan artıq hazırlanmış “Vergi Agentləri haqqında” qanun layihəsinin qəbul edilməsi zərurəti meydana çıxır. Yeni qanun ölkədə vergi agentlərinin fəaliyyətinin tənzimlənməsinə xidmət edəcəkdir. 
Bizim üçün yeni və nisbətən çətin tətbiq olunan sahə olmasına baxmayaraq işlənmiş “Transfert qiymətlərinin vergiyə cəlb edilməsi haqqında” qanun layihəsinin qəbul edilməsi günün reallıqları nöqteyi-nəzərindən məqsədəmüvafiqdir. Belə ki, vergitutma sferasında beynəlxalq əməkdaşlıq, beynəlxalq vergidən yayınma ilə mübarizə, transfert qiymətləri, transsərhəd əməliyyatların vergiyə cəlb olunması, vergilərin yığılmasına yardım, məlumatların mübadiləsi, qarşılıqlı razılaşma qaydaları vacib məsələlərdir. Məhz ona görə də həmin münasibətləri tənzimləyən normativ-hüquqi bazanın təkmilləşdirilməsi xüsusilə vacibdir. İnvestisiyaların tənzimlənməsinin normativ-hüquqi təminatı güclü investisiya üçün biznes yönümlü siyasi və iqtisadi mühit olduqca vacibdir. Makroiqtisadi sabitliyi və iqtisadi inkişafı stimullaşdıran siyasətin biznes və investisiya mühiti üçün əhəmiyyəti çox yüksəkdir. Ölkəmizdə həyata keçirilən vergi siyasətinin əsas istiqamətlərindən biri də münbit vergi mühitinin formalaşması vasitəsilə xarici investorların ölkəyə cəlb edilməsidır. İnvestisiya sahəsi  təsərrüfat mexanizminin təkmilləşdirilməsi prosesində vacibəhəmiyyət kəsb etdiyindən investisiya siyasətinin formalaşmasına həmişə diqqət yetirılır. İnvestisiya qoyuluşlarının köməkliyi ilə iqtisadiyyatın quruluşunun təkmilləşdirilməsi üçün əhəmiyyətli keyfiyyət dəyişiklikləri həyata keçirilir, iqtisadiyyatın yüksək inkişafına nail olunur. 
Bildiyimiz kimi, normal investisiya mühitinin formalaşdırılması dövlətin iqtisadi, eyni zamanda investisiya siyasətinin əsas vəzifələrindən biri kimi özünü göstərir. İnvestisiya vasitəsilə ictimai istehsalın planlı inkişafı təmin edilir, iqtisadiyyatın effektivliliyi və tarazlığı təmin olunur. Dövlət investisiya fəaliyyətinin tənzimlənməsində bir sıra müxtəlif iqtisadi mexanizmlərdən istifadə olunur. 
Belə ki, tənzimləmədə əsasən vergitutma subyektlərinin və obyektlərinin, vergi dərəcələrinin və güzəştlərinin fərqləndirildiyi vergi sisteminin tətbiq olunmasınəzərdə tutulur. Bildiyimiz kimi, investisiya fəaliyyətinin dövlət tənzimlənməsi sistemində vergilər vacib rola malikdirlər. Buna görə də investisiya fəaliyyətinin stimullaşdırılmasının normativ-hüquqi bazasının formalaşdırılması xüsusiyyətlərinin araşdırılması və investisiya qoyuluşlarının öncül istiqamətlərinin analizihazırda olduqca aktual bir problemdir. Bildiyimiz kimi “İnvestisiya fəaliyyəti haqqında” Azərbaycan Respublikasının Qanunu Azərbaycan Respublikasının ərazisində investisiya fəaliyyətinin ümumi sosial, iqtisadi və hüquqi şərtlərini təyin edir. Qanun investisiyanın ölkə iqtisadiyyatına intensiv cəlb olunmasına, ondan ölkənin sosial-iqtisadi əsasının, habelə beynəlxalq iqtisadi əməkdaşlığın və inteqrasiyanın inkişafı üçün səmərəli istifadə edilməsinə yönəldilmişdir və mülkiyyət formasından asılı olmayaraq bütün investorların hüquqlarının bərabər müdafiəsinə təminat verir. “Xarici investisiyanın qorunması haqqında” Azərbaycan Respublikasının Qanunu Azərbaycan Respublikasının ərazisində xarici investisiya qoyuluşunun hüquqi və iqtisadi qaydalarını  müəyyən edir. Qanun xalq təsərrüfatında xarici maddi və maliyyə ehtiyatlarının, qabaqcıl xarici texnikanın və texnologiyanın, idarəetmə təcrübəsinin cəlb olunmasına, bunlardan effektiv istifadə edilməsinə yönəlmişdir və xarici investorların hüquqlarının müdafiəsinə təminat verir. 
Bildiyimiz kimi, Azərbaycan Respublikası Prezidentinin 16 may 2011-ci il tarixli Sərəncamı ilə təsdiq olunmuş “2011-2020-ci illərdə Azərbaycan Respublikasında qiymətli kağızlar bazarının inkişafı” Dövlət Proqramında İnvestisiya şirkətlərinin fəaliyyətini tənzimləyən zəruri normativ hüquqi bazanın formalaşdırılması və onların fəaliyyətinin təşviqi məsələləri öz əksini tapmışdır. İnvestisiya şirkətlərinin fəaliyyətinin hüquqi bazası həmin Dövlət Proqramının 5.1-ci bəndinə müvafiq olaraq hazırlanan “Qiymətli kağızlar bazarı haqqında” Qanun layihəsində öz əksini tapmışdır. Azərbaycanın iqtisadiyyatına xarici investisiyaların axını ölkənin ixracat potensialının genişləndirilməsinə, istehsalın inkişafına, əmək ehtiyatlarından tam və səmərəli istifadə edilməsinə, sahibkarlıq sferasında müasir bazar münasibətlərinin genişlənməsinə, yeni texnologiyanın ölkəyə gətirilməsinə və bütövlükdə ölkənin iqtisadi infrastrukturunun yenidən qurulmasına səbəb olmuşdur. Ona görə də Azərbaycanda investisiya mühitinin öyrənilməsi və bu sahədə olan problemlərin üzə çıxarılması aktual problemlərdən biri hesab olunmuşdur.  Hazırda ölkəmizdə həyata keçirilən vergi siyasəti nəticəsində yaradılmış əlverişli vergi mühiti son dövrlərdə xarici vergi ödəyicilərinin sayının əhəmiyyətli dərəcədə artmasına, xarici investorların iqtisadiyyata axınının xeyli güclənməsi ilə nəticələnmişdir.

Qeyd etmək lazımdır ki, vergilər sahibkarlıq fəaliyyətinin maliyyə nəticələrinə təsir göstərən xarici amillər arasında xüsusi yerə malikdir. Vergi yükü və vergitutma mexanizmi investisiya layihələrinin həyata keçirilməsi, yeni məhsulların istehsalının təşkili və satışı üzrə idarəetmə qərarlarının qəbulu üçün səmərəlilik meyarları kimi də çıxış edir. 1995-2003-cü illərdə respublikada sahibkarlığın inkişafı üçün zəruri maliyyə təminatı yaradılmışdır. İnvestisiyaların təşviqi üçün respublikada daha münbit şərait yaratmaq, daxili və xarici sərmayəni həvəsləndirən effektiv metodlardan istifadə etmək, xarici kapital qoyuluşunun başlıca istiqamətini regionların, qeyri-neft sektorunun inkişafına yönəltmək, habelə maddiləşən işgüzar aktivliyi gücləndirmək üçün sistemli tədbirlər həyata keçirilmişdir. Qeyd etmək lazımdır ki, ötən illər ərzində sahibkarlıq fəaliyyətini tənzimləyən prosedur və qaydalar xeyli liberallaşdırılmış, sahibkarlığa dövlət maliyyə yardımı mexanizmi işə salınmış, ölkədə ixrac rüsumları əksəriyyəti ləğv olunmuş, idxalda rüsumların 15%-lik maksimal həddi müəyyənləşdirilmiş, sahibkarların hüquqlarının müdafiəsinin işlək mexanizmləri yaradılmış və sahibkarlıq subyektlərinin dövlət qeydiyyatına alınması qaydaları sadələşdirilmişdir. Hazırda vergi münasibətlərinin tənzimlənməsi sahəsində vahid və təkmil qanunvericilik bazası formalaşmış, vergitutmanın sadələşdirilməsi, onun bazasının artırılması vergi yükünün azaldılması, vergi ödəyicilərinin hüquqlarının genişləndirilməsi istiqamətində vacib işlər həyata keçirilmişdir. 
Hazırda dövlətin iqtisadi siyasəti də məhz sahibkarlığın inkişafını təmin etmək üçün yerli istehsal və sosial infrastrukturun yaradılmasına, güzəştli kreditlərin ayrılmasına, insan və təbii ehtiyatlardan səmərəli istifadə yolu ilə mövcud potensialın reallaşdırılmasına, yerli və xarici investorların ölkəyə, xüsusilə regionlara cəlb olunmasına və digər mühüm istiqamətlərə  tərəf yönəlmişdir. Hazırda ölkədə  aparılan vergi siyasəti vergi dərəcələrinin aşağı salınması və vergi güzəştlərinin azaldılması hesabına vergitutma bazasının genişləndirilməsinə, iqtisadiyyata investisiya qoyuluşunun stimullaşdırılmasına, hüquqi şəxslərə fərdi sahibkarlar arasında, rezident və qeyri-rezident vergi ödəyiciləri arasında vergi yükünün bərabərləşdirilməsinə, kiçik və orta sahibkarlıq, biznes fəaliyyəti üçün əlverişli şəraitin yaradılmasına və son nəticədə mövcud iqtisadi potensialın artırılmasına və əhalinin maddi rifahının artırılmasına yönəldilmişdir. Belə ki, vergi siyasətinin səmərəliliyi dövlətin onu hansı prinsiplər əsasında həyata keçirilməsindən xeyli dərəcədə asılıdır. Fikrimizcə, vergi siyasəti aşağıdakı prinsiplər nəzərə alınmaqla həyata keçirilməlidir: 
- vergi siteminin normativ-hüquqi bazasının təkmilləşdirilməsi və vergi mədəniyyətinin artırılması;
- vergi ödəyicilərinin fəaliyyəti üçün daha da əlverişli şəraitin yaradılması və onların hüquqlarının maksimum müdafiə olunması; 
- inkişaf etmiş dünya dıvlətlərinin vergi sisteminin özünü təsdiq etmiş təcrübəsindən milli və mənəvi dəyərlər nəzərə alınmaqla istifadə edilməsı. 
Onu da vurğulamaq lazəmdər ki, vergi islahatının həyata keçirilməsi vergitutmanın mütərəqqi prinsiplərinə uyğun olmalı, ölkənin iqtisadi inkişafı, sahibkarların və bütövlükdə əhalinin sosial-iqtisadi maraqları nəzərə almalıdır. Vergi Məcəlləsinin 3.9-cu maddəsinə əsasən vergilər haqqında qanunvericilik elə tərzdə formalaşdırılmalıdır ki, hər kəs hansı vergiləri, hansı qaydada, nə vaxt və hansı məbləğdə ödəməli olduğunu dəqiq bilsin. Vergi Məcəlləsinin 3.10-cu maddə- sinə əsasən vergi sistemi sahibkarlıq və investisiya fəaliyyətini təşviq etməlidir. Hal-hazırki dövrə qədər sahibkarlıq fəaliyyətinin vergi tənzimlənməsi tam şəkildə tədqiq olunmamışdır. 
Müasir şəraitdə bildiyimiz kimi, respublikamızın sosial-iqtisadi inkişafı dövlətin iqtisadi siyasətindən əhəmiyyətli dərəcədə asılıdır. Bununla əlaqədar olaraq deyə bilərik ki, müasir dövrdə istehsal və xidmət sahələrində sahibkarlığın stimullaşdırılması və səmərəliliyin artırılması əsas problem kimi qəbul edilir. 
Qeyd etmək lazımdır ki, ölkəmizdə Vergi Məcəlləsinə uyğun olaraq xüsusi vergi rejimi tətbiq oluna bilər. Xüsusi vergi rejimi dedikdə, müəyyən dövr ərzində vergilərin hesablanması və ödənilməsinin xüsusi qaydası nəzərdə tutulur. Vergi Məcəlləsinin 2.2-ci maddəsinə əsasən Vergi Məcəlləsinin əsasında və ya onun icrası məqsədi ilə qəbul edilmiş normativ hüquqi aktlar Vergi Məcəlləsinin müddəalarına zidd olmamalıdır. Vergi Məcəlləsinin 2.3-cü maddəsinə əsasən vergi qanunvericiliyi aktları ilə digər sahə qanunvericilik aktları arasında Vergi Məcəlləsinin 2.7-ci maddəsində nəzərdə tutulan hallar istisna olmaqla, vergitutma və vergi nəzarəti məsələləri üzrə ziddiyyət meydana çıxdıqda vergi qanunvericiliyinin aktları tətbiq olunur. Qeyd etmək lazımdır ki,Vergi Məcəlləsinin 2.7-ci maddəsinə əsasən Vergi Məcəlləsi qüvvəyə minənədək və ya o, qüvvəyə mindikdən sonra qanunla təsdiq olunmuş hasilatın pay bölgüsü haqqında, əsas boru kəməri haqqında və digər bu qəbildən olan sazişlərdə və ya qanunlarda, o cümlədən neft və qaz haqqında qanunda Vergi Məcəlləsində və vergilər haqqında digər normativ hüquqi aktlarda nəzərdə tutulmuş müddəalardan fərqli müddəalar müəyyən edildikdə, həmin sazişlərin və ya qanunların müddəaları tətbiq edilir. 

Qetd etdiyimiz kimi,Vergi Məcəlləsinin 2.4-cü maddəsinə əsasən büdcə qanunvericiliyi aktlarına, hasilatın pay bölgüsü haqqında, əsas boru kəməri haqqında və digər bu qəbildən olan sazişlərə və ya qanunlara, ixrac məqsədli neft-qaz fəaliyyəti və xüsusi iqtisadi zonalar haqqında qanunlara və Məcəllədə qeyd olunmuş sair qanunvericilik aktlarına vergitutma və vergi nəzarəti məsələləri daxil edilmişdir. Xüsusi vergi rejimi anlayışının iqtisadi mahiyyətini öyrənmək və mütərəqqi formalarını tətbiq etmək üçün ona xas olan aşağıda sadalanan tipik xüsusiyyətlər nəzərə alınmalıdır.

-xüsusi rejimin tətbiqi adətən qanunlar ilə tənzimlənməlidir; 
-xüsusi rejim bir qayda olaraq müəyyən dövr ərzində fəaliyyət göstərir, vergilərin və yığımların hesablanması və ödənilməsinin xüsusi qaydası ilə fərqlənir;
- ayrı-ayrı təsərrüfat subyektlərinə tətbiq edilən bu Xüsusi rejim ümumi vergi mexanizmlərindən fərqli xarakterə malikdir;
-xüsusi rejim ayrı-ayrı vergi ödəyicilərinin iqtisadi vəziyyətinə məqsədli təsir etmək imkanına malikdir; 
-xüsusi rejimin tətbiqi zamanı məqsəd və mexanizmlər vahid vergi siyasətinin tələblərinə tabe olmalıdır; 
- qanunvericilik vergitutmanın ümumi sistemini tam və ya qismən dəyişməyə imkan verən rejimin yeni növlərinin tətbiqini məhdudlaşdırmamalıdır;
-xüsusi rejimin müəyyən edilməsi və tətbiqi yeni vergi növlərinin tətbiqini nəzərdə tutmamalıdır.
Bildiyimiz kimi, hasilatın Pay Bölgüsü haqqında sazişlərin müddəalarına uyçün olaraq yaradılmış xüsusi vergi rejimi. 1994-cü ilin sentyabrın 24-də imzalanmış “Əsrin müqaviləsi”- Xəzər dənizinin Azərbaycan sektorunda “Azəri”, “Çıraq” yataqlarının və “Günəşli” yatağının dərinliklərində yerləşən hissəsinin birgə işlənməsi və neft hasilatının pay bölgüsü haqqında Saziş”, əsas ixrac boru kəməri haqqında və digər bu qəbildən olan sazişlər çərçivəsində Azərbaycan Respublikasında fəaliyyət göstərən müəssisə və şirkətlər üçün xüsusi vergi rejimi tətbiq edilir və belə müəssisələr “Xüsusi vergi rejimli müəssisələr” hesab edilir. 
Artıq Milli Məclis tərəfindən ratifikasiya olunaraq qanun qüvvəsini almış hər bir sazişdə müəyyən edilən dövr ərzində fəaliyyət göstərən xüsusi vergi rejimli müəssisələr tərəfindən vergilərin hesablanması və ödənilməsi prosedurları müəyyən edilir. Əlavə olaraq, sazişlərdən irəli gələn vergilərin tətbiq edilməsi və alınması mexanizmi Azərbaycan Respublikası Nazirlər Kabinetinin sərəncamı əsasında yaradılan İşçi Komissiya ilə podratçı tərəflər arasında imzalanan protokollarla (“Mənfəət vergisi haqqında”, “Əlavə dəyər vergisi haqqında”, “Xarici subpodratçıların vergiyə cəlb edilməsi haqqında”, “Əməkdaşlar və fiziki şəxslərin vergiyə cəlb edilməsi haqqında”, “İdxal və ixrac vergiləri haqqında”) tənzimlənir. Həmin sazişlər uzun müddətə- 25-30 il müddətinə bağlanılır və bu sazişlərdə nəzərdə tutulan müddəalar dəyişilməz  olaraq qalır. Ölkənin Nazirlər Kabinetinin qərarı ilə iri vergi ödəyicilərinin və xüsusi vergi rejimli müəssisələrin müəyyən edilməsinin meyarları təsdiq edilmişdir. Bu meyarlar iri vergi ödəyicilərinin və xüsusi vergi rejimli müəssisələrin mərkəzləşdirilmiş qaydada uçota alınmasını (Vergi Məcəlləsinin 33.7-ci maddəsi) təmin etmək məqsədilə qəbul edilmişdir. İxrac məqsədli neft-qaz fəaliyyətində xüsusi iqtisadi rejim. “İxrac məqsədli neft-qaz fəaliyyətinə xüsusi iqtisadi rejimin tətbiq edilməsi haqqında” Azərbaycan Respublikasının Qanunu respublika hüdudlarından, o cümlədən Xəzər dənizinin Azərbaycan Respublikasına mənsub olan bölməsindən kənarda həyata keçirilən neft-qaz fəaliyyəti üçün xüsusi iqtisadi rejimin yaradılmasının və tətbiqinin əsaslarını müəyyən edir, bu sahədə dövlət, hüquqi və fiziki şəxslər arasında yaranan münasibətləri tənzimləyir. Podratçılar və subpodratçılar ixrac məqsədli neft-qaz fəaliyyəti ilə əlaqədar vergiləri “İxrac məqsədli neft-qaz fəaliyyətinə xüsusi iqtisadi rejimin tətbiq edilməsi haqqında” Azərbaycan Respublikasının Qanunda nəzərdə tutulmuş qaydada və dərəcə ilə ödəyirlər. Azərbaycan Respublikasının Vergi Məcəlləsi ilə nəzərdə tutulmuş və bu qanunla əhatə edilməyən vergilər Vergi Məcəlləsi ilə nəzərdə tutulmuş qaydada tətbiq edilir. azad (xüsusi) iqtisadi zonalar. Azad iqtisadi zonalar mahiyyət etibarilə milli iqtisadi məkanın, ölkənin digər ərazilərində tətbiq edilməyən xüsusi güzəştlər və stimullar sisteminin istifadə edildiyi hissəsini bildirir. Hər bir dövlət və ya onun bu və ya digər regionu azad iqtisadi zona yaradarkən öz güzəşt yığımlarını müəyyənləşdirir.
Mövcud iqtisadi ədəbiyyatda bu kontekstdə dörd əsas güzəşt qrupları ayrılır: vergi güzəştləri, maliyyə güzəştləri, inzibati güzəştlər, xarici ticarət güzəştləri. “Xüsusi iqtisadi zonalar haqqında” Azərbaycan Respublikasının Qanunu (14 aprel 2009-cu il) qəbul edilmiş və bu qanun Azərbaycan Respublikasında xüsusi iqtisadi zonaların yaradılması və idarə edilməsi ilə bağlı hüquqi və iqtisadi münasibətləri tənzimləyir, həmin zonalarda sahibkarlıq fəaliyyətinin təşkili qaydalarını müəyyənləşdirir. Azərbaycan Respublikasının qanunvericiliyinə əsasən “Xüsusi iqtisadi zona - sahibkarlıq fəaliyyətinin həyata keçirilməsi üçün xüsusi hüquqi rejimin tətbiq edildiyi Azərbaycan Respublikasının ərazisinin məhdud hissəsidir”
. Qeyd olunduğu kimi bu zonalarda dünya ölkələrinin mütərəqqi təcrübəsinə uyğun müəyyən edilmiş güzəşt və imtiyazların ölkəmizdə tətbiqi milli iqtisadiyyatın inkişafı istiqamətində səmərəli nəticələr verə bilər . Bunula əlaqədar olaraq, “Xüsusi iqtisadi zonalar haqqında” Azərbaycan Respublikasının Qanununun milli-mənəvi dəyərlər nəzərə alınmaqla dünya təcrübəsinə uyğunlaşdırılması üçün əlavə və dəyişikliklər edilməklə daha da təkmilləşdirilməsi məqsədəuyğun olardı. 
Hazırda dünyanın hər bir ölkəsində elə fəaliyyət növü mövcuddur ki, milli vergi qanunvericiliyində bu fəaliyyət üçün əlverişli vergitutma rejimi nəzərdə tutulur. Bəzi dövlətlər isə öz dövlət siyasətlərini həddən artıq yumşaq vergitutma rejimi müəyyənləşdirmək və ya çoxlu vergi güzəştləri təklif etməklə xarici şirkətləri öz vergi yurisdiksiyalarına cəlb etmək istiqamətində təşkil edirlər. Xarici şirkətlər öz kapitalını belə vergi sığınacaqlarına köçürür və orada maliyyə-təsərrüfat fəaliyyətini həyata keçirirlər. Lakin, sənayenin inkişaf səviyyəsinin aşağı, təbii ehtiyatları az olan ölkələr xarici kapitalı özünə cəlb etmək üçün öz ərazilərində ya cüzi vergilər təyin edir, ya da ümumiyyətlə vergitutmadan imtina edirlər. Bu vəziyyətdə olan ölkələr öz iqtisadiyyatını xarici kapitala ofşor əməliyyatlarına xidmət üzərində qururlar. Bu ölkələrin əksəriyyəti adalarda yerləşdiyindən onlara ofşor ölkələr də deyirlər. Ofşor mexanizmlərin fəaliyyətinin əsas şərti ondan ibarətdir ki, həmin zonalarda qeydiyyatda olan, lakin orada heç bir təsərrüfat fəaliyyəti ilə məşğul olmayan və yerli təbii ehtiyatlardan istifadə etməyən müəssisələr vergiləri güzəştli dərəcələrlə ödəmək hüququ əldə edirlər. 
Müasir şəraitdə də iqtisadi modernləşməyə xidmət edən islahatların uğurla davam etdirilməsi ölkəmizi bugünkü nailiyyətlərə gətirib çıxarıb. İnkişaf sürətinə görə əksər ölkələri qabaqlayan Azərbaycan iqtisadiyyatın ayrı-ayrı göstəriciləri üzrə də yüksək nailiyyətlər əldə edib. Belə ki, biznes mühitinin əlverişliliyi üzrə qiymətləndirməni özündə əks etdirən nüfuzlu “Doing Business 2015” hesabatına görə 185 ölkə arasında 67-ci yerdə qərarlaşmış Azərbaycan bir sıra göstəricilər üzrə yenə də dünyanın qabaqcıl ölkələri sırasındadır. Azərbaycan hesabatda biznes mühitin yaxşılaşdırılması sahəsində məqsədyönlü islahatlar həyata keçirən 15 ölkə sırasına daxil olaraq, bir çox ölkələri geridə qoyub. Azərbaycan, həmçinin “müəssisənin yaradılması” göstəricisi üzrə 18-ci, “əmlakın qeydiyyatı” üzrə 9-cu yerdə qərarlaşıb. Hesabatda “əmlakın qeydiyyatı” göstərici üzrə ölkəmiz ilk onluğa daxil edilib və bu sahədə Böyük Britaniya, Malayziya və Yeni Zelandiya kimi qabaqcıl dövlətlərlə yanaşı, dünyada ən yaxşı təcrübəyə malik ölkə kimi qeyd olunub. “İnvestorların maraqlarının qorunması” göstəricisi üzrə 25-ci pillədə olan Azərbaycan hesabatının dərc edildiyi tarixdən, bu göstərici üzrə öz mövqeyini köklü surətdə yaxşılaşdırıb və bu sahədə islahatlar aparan ölkə kimi ilk onluğa daxil olub. Belə ki, “Müqavilələrin icrasının təmin edilməsi” göstəricisi üzrə 25-ci yerdə qərarlaşan ölkəmiz kommersiya mübahisələrinə baxılma müddətinə görə Sinqapur, Yeni Zelandiya və Koreya ilə yanaşı, dünyada 7-ci iqtisadiyyat kimi qeyd edilmişdir. Həmçinin “Vergilərin ödənişi” göstəricisi üzrə Azərbaycan mövqeyini köklü surətdə yaxşılaşdıraraq, uğurlu islahatlar aparan ilk beş ölkə sırasına daxil edilib. Həmçinin Dünya İqtisadi Forumunun “The Global Competitiveness Report 2014-2015” hesabatında “Qlobal rəqabətqabiliyyətlilik indeksi” üzrə Azərbaycan əvvəlki mövqeyindən 8 pillə irəliləyərək dünyanın 144 ölkəsi arasında 45-cı yeri tutmuş və beləliklə, yenə də MDB məkanında öz liderliyini qoruyub saxlaya bilmişdir. 
Nəticə etibarilə qeyd etmək olar ki, Azərbaycanda dövlətin yeritdiyi vergi siyasəti və bu siyasətin məqsədlərinə nail olunması istiqamətində həyata keçirilən vergi islahatları iqtisadiyyatın sürətli və hərtərəfli inkişafı üçün əlverişli mühit yaradılması işinə xidmət edir. 
Hal-hazırda vergi siyasətində müəyyən edilən strategiya, ilk növbədə, qanunvericiliyin təkmilləşdirilməsində öz əksini tapır. Bu baxımdan, ötən illər ərzində ölkədə həyata keçirilən iqtisadi siyasət, o cümlədən vergi siyasəti çərçivəsində qanunvericiliyin iqtisadi inkişaf səviyyəsinə, beynəlxalq normalara uyğunlaşdırılması sahəsində əhəmiyyətli işlər həyata keçirilmişdir. Vergi münasibətlərinin təkmilləşdirilməsi bütün dövlətlərin fəaliyyətlərinin ən vacib, eyni zamanda, mürəkkəb sahələrindən hesab edilir. Belə ki, sosial yönümlü bazar iqtisadiyyatı modelini qəbul etmiş bütün ölkələrdə vergi sistemi iqtisadiyyatın tənzimlənməsində, büdcə gəlirlərinin formalaşmasında, qiymət artımının məhdudlaşdırılmasında, inflyasiyanın qarşısının alınmasında dövlətin maraqlarının əsas daşıyıcısı kimi çıxış edir. Ölkəmizin Vergi Məcəlləsi respublikanın vergi sistemini, vergiqoymanın ümumi prinsiplərini, vergilərin ödənilməsi qaydasını və s. müəyyən edən normaları özündə əks etdirir. Qeyd edilən normalar vergi tənzimlənməsinin hüquqi bazasının bir hissəsini təşkil edir. Deməli, iqtisadiyyatın vergi tənzimlənməsinin normativ-hüquqi bazası formalaşdırılması baxımından mütəmadi olaraq daima daha da təkmilləşdirilməlidir. Bildiyimiz kimi ölkəmiz  qlobal dünya böhranı illərində də öz dinamik inkişafının davam etdirmişdir. Həyata keçirilmiş qabaqlayacı tədbirlər, qanunvericilik bazasının möhkəmləndirilməsi, milli maraqların müdafıə olunması istiqamətində atılan uğurlu addımlar ölkə iqtisadiyyatının ahəngdar fəaliyyəti üçün mühüm əhəmiyyət kəsb etmişdir.

Hazırda inkişafın mövcud modelinin uğurla reallaşması ölkədə azad bazar münasibətlərinə əsaslanan yeni iqtisadi sistemin formalaşmasını, iqtisadiyyatda keçid dövrünün sona çatmasını təmin etmiş, xalqın daha da firavan yaşaması üçün güclü əsaslar yaratmışdır.Son on ildə Azərbaycan iqtisadiyyatının inkişafında baş verən kəmiyyət, keyfiyyət dəyişiklikləri miqyası və nəticələrinə görə müstəqilliyimiz tarixində analoqu olmayan nailiyyətlər kimi qiymətləndirilə bilər. Belə ki, həmin dövrdə ölkənin inkişaf səviyyəsini xarakterizə edən bütün əsas göstəricilər əhəmiyyətli dərəcədə yaxşılaşmış, Azərbaycan regionda ən güclü iqtisadi potensiala malik olan bir ölkəyə çevrilmişdir.

Hazırda da ölkə hökuməti innovasiyalı iqtisadiyyatın qurulması istiqamətində mühüm addımlar atır. Həmin istiqamətdə yeni yaradılan strukturlar daha təkmil funksiyalara malik olacaq, ölkə iqtisadiyyatının sürət və proporsiyalarının optimallığının təmin edilməsi üçün zəruri olan iqtisadi metod və mexanizmlərdən səmərəli istifadə edilməsinə, iqtisadi strukturlar arasında əlaqələrin daha da təkmilləşdirilməsinə əhəmiyyətli dərəcədə müsbət təsir göstərəcəkdir. Belə ki, qloballaşan dünya iqtisadiyyatı, rəqabət mübarizəsinin kəskinləşdiyi şəraitdə ölkənin gələcəyə hədəflənmiş inkişaf strategiyasının hazırlanması daha dəqiq metodologiyaya, dərin elmi tədqiqatların nəticələrinə əsaslanmalıdır.

Bu gün etiraf  edilməlidir ki, qloballaşmanın üstünlükləri ilə yanaşı mənfi nəticələri də vardır. Dünyanın aparıcı alimlərinin professional mütəxəssislərinin fikrincə davamlı və keyfiyyətli inkişaf üçün təkcə makroiqtisadi sabitlik, az inflyasiya, minimal büdcə kəsiri kifayət deyil. İqtisadi inkişafda əsas məsələlərdən biri maliyyə sektoru ilə real sektor arasında tarazlığın təmin edilməsidir.

Ölkə hökuməti hazırda müstəqil, milli maraqların qorunmasına, iqtisadi müstəqilliyin təmin edilməsi, sosial həyatın yaxşılaşmasına xidmət edən sosial-iqtisadi siyasəti aparır. Belə ki, iqtisadi sahədə uğurlarımızı, iqtisadi təhlükəsizliyi şərtləndirən amillərdən biri də ondan ibarətdir ki, ölkənin maliyyə, pul-kredit sistemi əlaqəli şəkildə inkişaf edir. Dünya iqtisadiyyatında baş verən hadisələr də sübut edir ki, maliyyə, pul-kredit münasibətlərinin səmərəli dövlət tənzimlənməsi olmadan bir çox problemlərin həlli çox çətin olardı. Qlobal dünya iqtisadi böhranı tüğyan etdiyi illərdə bir çox ölkələrdə milli valyutanın məzənnəsi ciddi dəyişikliklərə məruz qalırdı ki, bu prosesdə də  milyonlarla insanların həyat şəraiti pisləşdi. Hökumətin, Mərkəzi Bankın inflyasiyanın idarə edilməsi ilə bağlı səmərəli, iqtisadi üsulları, metodları vardır ki, bu da özünü ilk növbədə əhalinin gəlirləri və istehlak qiymətlərinin dinamikasında göstərir. Təbii ki, sürətli inkişaf olan yerdə inflyasiyasız keçinmək çətindir, eyni zamanda inkişaf inflyasiyasının optimal səviyyədə saxlanılması obyektiv zərurətdir.

Son illərdə ölkənin iqtisadi potensialının güclənməsində dövlət büdcəsinin rolu əhəmiyyətli dərəcədə yüksəlmiş, onun qarşıya qoyulan cari və strateji vəzifələrinin yerinə yetirilməsində iştirak imkanları əhəmiyyətli dərəcədə artmişdir.  Belə ki, ölkə hökuməti, onun müvafiq strukturları haqlı olaraq ölkənin ali iqtisadi maliyyə sənədi hesab edilən Dövlət büdcəsi layihəsini hazırlayarkən dünyada hələ də davam edən maliyyə-iqtisadi böhranının ehtimal olunan təsirləri obyektiv qiymətləndirməklə yanaşı, ölkəmizin davamlı inkişafının maliyyə təminatının daha da yaxşılaşdırılması üçün əlavə tədbirlər nəzərdə tutulur. 

Nəticə olaraq qeyd etmək istəyirəm ki, müasir dövrdə inkişaf etmiş dünya ölkələrində, o cümlədən Azərbaycanda biznes mühitinin səmərəliliyinin və şəffaflığının artırılmasında maliyyə nəzarətinin yeni keyfiyyət tələbləri nəzərə alınmaqla, təşkili milli, qlobal inkişaf problemlərinin həlli prizmasından baxımından mühüm əhəmiyyət kəsb edir. Azərbaycanda  maliyyə idarəetmə mexanizmlərinin təşkilinin beynəlxalq standartlara uyğunlaşdırılması, kadr potensialının yeni iqtisadi sistemin tələblərinə uyğun inkişaf etdirilməsimühüm məsələlərdəndir.

NƏTİCƏ

Vergi təhlükəsizliyinin hər bir elementinin davranışı bütövlükdə vergi təhlükəsizliyi sisteminə təsir edir. Eyni zamanda bu elementlərdən hər biri xarici və daxili amillərin təsirindən asılı olaraq dəyişə biər. Bütün bunlar vergi təhlükəsizliyi sisteminin açıq, dinamik və mürəkkəb sistem olduğunu təsdiqləyir. Bununla belə, sistemin bütün elementləri arasında əlaqə vergi təhlükəsizliyi prinsipləri əsasında qurulur. Bu prinsiplər vergi münasibətlərinin iştirakçılarının qarşılıqlı əlaqələrini və beləliklə, vergi sistemini xarici və daxili təhlükələrdən qoruyan, onun formalaş- masının, inkişafının və fəaliyyətinin əsasını təşkil edən başlanğıcdır. Vergi təhlükə- sizliyinin təmin edilməsi barədə elmi ideyalar dövlətin, cəmiyyətin və biznesin vergi maraqlarının, milli və beynəlxalq vergi sistemlərinin, eləcə də vergi ödəyicilərinin hüquq və öhdəliklərinin dialektik vəhdətini təmin etmə vəzifəsini yerinə yetirməlidir. 

Vergi təhlükəsizliyi – vergi sisteminin elə vəziyyətidir ki, bu zaman biznesin, cəmiyyətin və dövlətin vergi maraqlarının daxili və xarici təhdidlərdən qorunması təmin olunur. Vergi təhlükəsizliyinin təmin edilməsi sistemi dedikdə iqtisadi təhlükəsizlik səviyyəsinin yüksəldilməsi məqsədilə vergi təhdidlərinin müəyyən edilməsi, proqnozlaşdırılması və aradan qaldırılmasına istiqamətlənmiş hüquqi, təşkilati-inzibati, maddi-texniki və digər vasitələrin məcmusu nəzərdə tutulur. Buna görə də, vergi münasibətlərinin iştirakçılarının – dövləti, biznes nümayəndələrini və cəmiyyəti - vergi təhlükəsizliyi sistemi çərçivəsində bütöv sosial strukturlar kimi qarşılıqlı əlaqə və fəaliyyət kontekstində tədqiq edilməsi daha yaxşı nəticələr verə bilər. Belə inteqrasiyasistem yanaşma çərçivəsində alınan nəticələr vergi təhlüksizliyini sosial-iqtisadi kateqoriya olaraq prinsip və elementlərinin vəhdəti çərçivəsində xarakterizə etmək olar. Hər bir dövlətin sosial –siyasi məqsədləri onun müxtəlif sosial dəyərlərə malik olan və fərqli üsullarla təmin edilən vergi təhlükə- səizliyini tələb edən iqtisadi fəaliyyət subyektlərinin ictimai münasibətlərinə iqtisadi təsirində təzahür olunur. 

Vergi təhlükəsizliyi sistemi adi vətəndaşların, biznesin, cəmiyyətin və dövlətin vergi maraqlarını əhatə etməlidir. Buna görə də, vergi təhlükəsizliyinin subyekt tərkibi biznesin, cəmiyyətin və dövlətin maraqları ilə təmsil olunur. Vergi təhlükəsizliyinin subyekt tərkibinin müəyyən edilməsi isə vergi təhlükəsizliyi konsepsiyasının “cəmiyyətin vergi təhlükəsizliyi”, “biznesin vergi təhlükəsizliyi” və “dövlətin vergi təhlükəsizliyi” kimi anlayışlarla genişləndirilməsinə imkan verir. Vergi təhlükəsizliyi sisteminin iqtisadi məzmununa sistemli yanaşmada isə onun ölkənin milli, iqtisadi və maliyyə təhlükəsizliyi sistemlərinin altsistemi olduğunu qeyd edə bilərik. 

Azərbaycan Respublikasının vergi təhlükəsizliyinin təmin edilməsi Azərbaycan vergi orqanlarının üzərinə düşür. Onların fəaliyyəti vergi inzibatçılığının gedişində, eyni zamanda, xəbərdarlıq metodlarından istifadə və vergi təhlükəsizliyi risklərinin aşkara çıxarılması ilə bağlıdır. Lakin vergi orqanlarının fəaliyyətinin müxtəlif elementləri ölkənin vergi təhlükəsizliyinin təminatı sistemində müxtəlif yerləri tutur. Bu fərqləri nəzərdən keçirmək üçün vergi orqanlarının Azərbaycan Respublikası Vergi Məcəlləsində təsbit olunmuş öhdəlikləri siyahısına müraciət etmək lazımdır. Vergi təhlükəsizliyinin təminatı sistemində vergi orqanlarının əsas öhdəlikləri aşağıdakılardır:

- vergilər haqqında qanunvericiliyə riayət edilməsi; 

- vergilər haqqında qanunvericiliyə riayətə nəzarətin həyata keçirilməsi, təşkilatların və fiziki şəxslərin uçotunun aparılması; 

- vergi ödəyicilərinə və digər subyektlərə vergiqoyma məsələləri üzrə informasiyanın təqdim edilməsi; 

- artıq tutulmuş vergi və yığımların qaytarılması haqqında qərarların qəbul edilməsi; 

- vergi sirrinin qorunmasına riayət və s. 

Vergi sistemlərinin yaxınlaşmasına  və vergi təhlükəsizliyinin təmin edilməsinə yönəldilmiş təşkilati-hüquqi tədbirlərin işlənib hazırlanması aşağıdakı istiqamətlərdən ibarət olmasını məqsədəuyğun hesab edirik:

- vergitutmanın dünya təcrübəsində ümumi qəbul edilmiş hüquqi normalarının və qaydalarının tanınması; 

- vahid şəklə salınmış unifikasiyalı anlayış və terminoloji aparatının, vergi və yığımların ödənilməsi ilə bağlı münasibətlərin tənzimlənməsinin prinsiplərinin, metod və üsullarının istifadəsi; 

- vergi terminologiyasının normativ dəqiqləşdirilməsi, vergitutmanın əsas vergi terminlərinin və elementlərinin izahında ikili fikirlərin aradan qaldırılması. 

İqtisadi münasibətlərin qloballaşdığı dövrdə beynəlxalq vergi müqavilələri vergi təhlükəsizliyinin təmin edilməsinin institusional mexanizmləri sistemində və beynəlxalq standartlara istiqamətlənən dünya vergitutma sistemində sivil əsasların tətbiqində daha çox əhəmiyyət kəsb etməyə başlayır. Xarici ticarət və vergilər bir medalın iki tərəfi kimi, bir-birindən ayrıla bilməz. Xarici ticarət qanunvericiliyi idxalçı-ölkənin ərazisində istehsal fəaliyyətinin inkişafını stimullaşdırmağa qadirdir. Eyni zamanda milli vergi qanunvericiliyi kapitalın hərəkətini çətinləşdirən maneələr yaradarsa, o, həmçinin investorun başqa dövlətin ərazisində istehsal fəaliyyətinin həayata keçirilməsində marağını “öldürməyə” qadirdir.Ölkələr arasında transmilli investorların cəlb edilməsi uğrunda vergi rəqabəti faktiki olaraq beynəlxalq səviyyəli müasir qlobal problemlərdən biri kimi çıxış edir. Beynəlxalq səviyyədə beynəlxalq vergi tənzimlənməsinin və vergi təhlükəsizliyinin formalaşmasında liberallaşmanın əsas strateji istiqamətləri aşağıdakılardır:

- ikiqat vergitutmanın aradan qaldırılması və müxtəlif dövlətlərin vergi sistemlərinin və vergi siyasətlərinin harmonizasiyası. Beynəlxalq vergi müqavilələri vergiödəyiciləri-qeyri-rezidentlər üçün yeni vergi qanunları yaratmadan dünya vergi məcəlləsinin tövsiyə olunan əsaslarına müvafiq olaraq tarazlıq və milli vergi qanunvericilikləri ilə razılığı təmin etməlidir; 

- başqa dövlətdə xarici iqtisadi fəaliyyət həyata keçirən təsərrüfat subyektlərinin vergi təhlükəsizliyinin təmin edilməsi. Bu zaman vergi ayrı-seçkiliyinin aradan qaldırılması yolu ilə əlverişli vergi iqlimi təmin edilir;

- beynəlxalq kommersiya fəallığının yüksəldilməsi, ölkələr arasında kapital axınının artması. Bu zaman hər iki dövlət fayda əldə edir: kapital ixrac edən ölkə - öz biznes rezidentlərinin gəlirlərindən vergi şəklində, kapital idxal edən ölkə isə - milli iqtisadiyyatına xarici investisiyalar, o cümlədən güzəştli vergitutma ilə cəlb edilən investisiyalar alır; 

- beynəlxalq vergi münasibətlərində vergi hüquqpozmalarının azaldılması. Bu zaman vergi ödəməkdən yayınma faktları olduqda, fiskal administrasiyaların qabaqlayıcı tədbirlər görən istintaq orqanları arasında informasiya mübadiləsinin köməyilə vergi suverenliyi təmin edilir;

- beynəlxalq hüquq normaları əsasında müxtəlif dövlətlər və vergi ödəyiciləri arasında meydana çıxan mübahisəli vergitutma məsələlərinin razılaşdırılması prosedurlarının işlənib hazırlanması.

Beləliklə, məlum oldu ki, vergi mexanizmlərinin inkişaf qaydasının strategiya və taktikasını məhz dövlət müəyyən etməli və onların həyata keçirilməsinə nəzarət etməlidir. Dövlət və cəmiyyət arasında qarşılıqlı vergi münasibətlərinə funksional-təyinatlı yanaşma vergi təhlükəsizliyi problemlərini başqa müstəviyə keçirir. Belə ki, bu münasibətlərin məzmununi onun həyata keçirilməsi prinsiplərinin qarşılıqlı əlaqələrinin və asılılığının xarakterini digər yanaşmalardan tədqiq etməyə imkan verir.

